Монгол Улсын Их Хурлын 2011 оны намрын ээлжит чуулганы Хууль зүйн байнгын хорооны 2012 оны 01 дүгээр сарын 10-ны өдөр (Мягмар гариг)-ийн хуралдаан 10 цаг 15 минутад Төрийн ордны “В” танхимд эхлэв. 

Улсын Их Хурлын гишүүн Х.Жекей ирц, хэлэлцэх асуудлын дарааллыг танилцуулж, хуралдааныг даргалав. 


Хуралдаанд ирвэл зохих 19 гишүүнээс 11 гишүүн ирж, 57.8 хувийн ирцтэй байв. 


Чөлөөтэй: Д.Одбаяр, Х.Баттулга, Б.Бат-Эрдэнэ, Р.Гончигдорж, Д.Оюунхорол, Ч.Сайханбилэг;

Өвчтэй: С.Баяр, Ц.Нямдорж;

Нэг. Эрүүгийн хуульд нэмэлт оруулах тухай хуулийн төсөл (Нийтийн албанд нийтийн болон хувийн сонирхлыг зохицуулах, сонирхлын зөрчлөөс урьдчилан сэргийлэх тухай хуулийн төслийг дагалдан өргөн мэдүүлэгдсэн төсөл) (эцсийн хэлэлцүүлэг) 


Хэлэлцэж буй асуудалтай холбогдуулан Улсын Их Хурлын дарга Д.Дэмбэрэл, Цагдаагийн ерөнхий газрын дэд дарга, цагдаагийн хурандаа М.Энх-Амгалан, Авлигтай тэмцэх газрын Хяналт шалгалт, дүн шинжилгээний хэлтсийн дарга Ж.Батсайхан, Улсын Их Хурлын Тамгын газрын зөвлөх Ш.Хишигсүрэн, Улсын Их Хурлын Хууль зүйн байнгын хорооны зөвлөх Б.Баасандорж, референт Г.Нямдэлгэр, Б.Хонгорзул нарын бүрэлдэхүүнтэй ажлын хэсэг байлцав. 

Хуулийн төслийн эцсийн хэлэлцүүлэгтэй холбогдуулан Улсын Их Хурлын гишүүн Х.Тэмүүжин санал хэлэв. 


Хуулийн төслийн эцсийн хэлэлцүүлгийн санал хураалтыг түр хойшлуулав.


Хоёр. Галт зэвсгийн тухай хуулийн (Шинэчилсэн найруулга) төсөл, Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай, Галт зэвсгийн албан татварын тухай, Эрүүгийн хуульд өөрчлөлт оруулах тухай, Захиргааны хариуцлагын тухай хуульд өөрчлөлт оруулах тухай, Улсын тэмдэгтийн хураамжийн тухай хуульд нэмэлт, өөрчлөлт оруулах тухай хуулийн төслүүд (анхны хэлэлцүүлэг)

Хэлэлцэж буй асуудалтай холбогдуулан Улсын Их Хурлын дарга Д.Дэмбэрэл, Хууль зүй, дотоод хэргийн яамны Хууль зүйн бодлогын газрын дарга Ц.Цолмон, Тагнуулын ерөнхий газрын Эрх зүйн хэлтсийн дарга Ч.Зоригтбаатар, Цагдаагийн ерөнхий газрын дэд дарга, цагдаагийн хурандаа М.Энх-Амгалан, Зэвсэгт хүчний жанжин штабын цэргийн зэвсэглэлийн хэлтсийн дарга, хурандаа Ч.Хүрэлбаатар, Улсын Их Хурлын Тамгын газрын зөвлөх М.Элбэгдорж, Улсын Их Хурлын Хууль зүйн байнгын хорооны зөвлөх Б.Баасандорж, референт Г.Нямдэлгэр, Б.Хонгорзул нарын бүрэлдэхүүнтэй ажлын хэсэг байлцав. 


Хуулийн төслүүдийг анхны хэлэлцүүлэгт бэлтгэсэн талаарх ажлын хэсгээс гаргасан санал, дүгнэлтийг Улсын Их Хурлын гишүүн Х.Жекей танилцуулав. 


Танилцуулгатай холбогдуулан Улсын Их Хурлын гишүүн Ж.Энхбаяр, З.Энхболд нарын асуусан асуултад Улсын Их Хурлын гишүүн Э.Мөнх-Очир, Батлан хамгаалахын сайд Л.Болд, Хууль зүй, дотоод хэргийн яамны Хууль зүйн бодлогын газрын дарга Ц.Цолмон, Цагдаагийн ерөнхий газрын дэд дарга, цагдаагийн хурандаа М.Энх-Амгалан хариулж, тайлбар хийв. 


Улсын Их Хурлын гишүүн Д.Одхүү, Ж.Энхбаяр, Э.Мөнх-Очир, З.Энхболд, Ц.Мөнх-Оргил нар санал хэлэв. 


Галт зэвсгийн тухай хуулийн шинэчилсэн найруулгын төслийн талаар Хууль зүйн байнгын хорооны ажлын хэсгээс гаргасан зарчмын зөрүүтэй саналын томъёоллоор санал хураав. 


Нэг. Ажлын хэсгийн хуралдаанаар дэмжигдсэн санал:


Х.Жекей: - 1. Ажлын хэсгээс гаргасан, Төслийн 6 дугаар зүйлийн 6.2 дахь хэсгийн “автоматаар” гэсний дараах “буюу ээлжээр” гэснийг хасах гэсэн саналыг дэмжиж байгаа гишүүд гараа өргөнө үү. 

Зөвшөөрсөн:
9


Татгалзсан:

1


Бүгд:


10


Гишүүдийн олонхийн саналаар дэмжигдлээ.
2. Улсын Их Хурлын гишүүн Д.Одхүүгийн гаргасан, Төслийн 6 дугаар зүйлийн 6.5 дахь хэсгийг дараах байдлаар өөрчлөн найруулах: 

“6.5. Үзмэр, цуглуулгын зориулалтаар өмчилж байгаа галт зэвсгийн гол төмрийг цоолж хөнөөх чадваргүй болгосон байна” гэсэн саналыг дэмжиж байгаа гишүүд гараа өргөнө үү. 

Дээрх саналтай холбогдуулан Улсын Их Хурлын гишүүн Д.Одхүү, Э.Мөнх-Очир, Цагдаагийн ерөнхий газрын дэд дарга, цагдаагийн хурандаа М.Энх-Амгалан нар санал, тайлбар хийв. 

Зөвшөөрсөн:
6


Татгалзсан:

4


Бүгд:


10


Гишүүдийн олонхийн саналаар дэмжигдлээ.

3. Улсын Их Хурлын гишүүн Д.Одхүүгийн гаргасан, Төслийн 8 дугаар зүйлийн 8.1 дэх хэсгийг дараах байдлаар өөрчлөн найруулах:

“8.1. Хуульд өөрөөр заагаагүй бол 18 нас хүрсэн, эрх зүйн бүрэн чадамжтай, галт зэвсэг эзэмших аюулгүй ажиллагааны зааварчилга авсан Монгол Улсын иргэн иргэний зориулалттай галт зэвсэг өмчлөх эрхтэй” гэсэн саналыг дэмжиж байгаа гишүүд гараа өргөнө үү. 

Зөвшөөрсөн:
7


Татгалзсан:

3


Бүгд:


10


Гишүүдийн олонхийн саналаар дэмжигдлээ.

4. Улсын Их Хурлын гишүүн Д.Одхүүгийн гаргасан, Төслийн 13 дугаар зүйлийн 13.1 дэх хэсгийн “сумнаас тусад нь” гэсний дараах “түгжээтэй шүүгээ /сав/-нд” гэснийг хасах саналыг дэмжиж байгаа гишүүд гараа өргөнө үү. 
Зөвшөөрсөн:
6


Татгалзсан:

4


Бүгд:


10


Гишүүдийн олонхийн саналаар дэмжигдлээ.

5. Улсын Их Хурлын гишүүн Д.Одхүүгийн гаргасан, Төслийн 18 дугаар зүйлийн 18.4 дэх хэсгийн “асуудлыг” гэсний дараах “бүрэн” гэснийг хасах гэсэн саналыг дэмжиж байгаа гишүүд гараа өргөнө үү. 
Зөвшөөрсөн:
7


Татгалзсан:

3


Бүгд:


10


Гишүүдийн олонхийн саналаар дэмжигдлээ.

6. Улсын Их Хурлын гишүүн Д.Одхүүгийн гаргасан, Улсын тэмдэгтийн хураамжийн тухай хуульд нэмэлт, өөрчлөлт оруулах тухай хуулийн төслийн 13.1.4 дэх заалтыг дараах байдлаар өөрчлөн найруулах:

“13.1.4. галт зэвсэг, сумыг импортлох, нийтэд худалдах тусгай зөвшөөрөл олгоход 7 000 000 төгрөг” гэсэн саналыг дэмжиж байгаа гишүүд гараа өргөнө үү. 
Зөвшөөрсөн:
7


Татгалзсан:

3


Бүгд:


10


Гишүүдийн олонхийн саналаар дэмжигдлээ.

7. Ажлын хэсгээс гаргасан, Төслийн 10 дугаар зүйлийн 10.2, 10.3 дахь хэсгийг төслөөс хасах гэсэн саналыг дэмжиж байгаа гишүүд гараа өргөнө үү. 
Зөвшөөрсөн:
6


Татгалзсан:

4


Бүгд:


10


Гишүүдийн олонхийн саналаар дэмжигдлээ.

8. Ажлын хэсгээс гаргасан, Төслийн 13 дугаар зүйлийн 13.5 дахь хэсгийн “зориулалтын байртай” гэсний дараа “тир” гэж нэмэх саналыг дэмжиж байгаа гишүүд гараа өргөнө үү. 
Зөвшөөрсөн:
6


Татгалзсан:

4


Бүгд:


10


Гишүүдийн олонхийн саналаар дэмжигдлээ.

9. Ажлын хэсгээс гаргасан, Төслийн 15 дугаар зүйлийн 15.2 дахь хэсгийн “7 хоногийн дотор” гэснийг “14 хоногийн дотор” гэж өөрчлөх гэсэн саналыг дэмжиж байгаа гишүүд гараа өргөнө үү. 
Зөвшөөрсөн:
6


Татгалзсан:

4


Бүгд:


10


Гишүүдийн олонхийн саналаар дэмжигдлээ.

10. Ажлын хэсгээс гаргасан, Төслийн 14 дүгээр зүйлийн 14.4 дэх хэсгийн “улсын хэмжээнд нэг” гэснийг “улсын хэмжээнд гурав” гэж, “цагдаагийн байгууллагын харъяанд” гэснийг “цагдаагийн байгууллагын хяналтад” гэж тус тус өөрчлөх саналыг дэмжиж байгаа гишүүд гараа өргөнө үү. 
Зөвшөөрсөн:
6


Татгалзсан:

4


Бүгд:


10


Гишүүдийн олонхийн саналаар дэмжигдлээ.

11. Ажлын хэсгээс гаргасан, Галт зэвсгийн албан татварын тухай хуулийн төслийн 3 дугаар зүйлийн 3.1 дэх хэсгийн “шүүхийн шийдвэр гүйцэтгэх байгууллагын” гэсний дараа “Олон улсын буудлага спортын холбоонд гишүүнчлэлтэй Монголын буудлага спортын холбооны” гэж нэмэх саналыг дэмжиж байгаа гишүүд гараа өргөнө үү. 
Зөвшөөрсөн:
6


Татгалзсан:

4


Бүгд:


10


Гишүүдийн олонхийн саналаар дэмжигдлээ.

Хоёр. Ажлын хэсгийн хуралдаанаар дэмжигдээгүй саналууд: 
1. Улсын Их Хурлын гишүүн Д.Одхүүгийн гаргасан, Төслийн 13 дугаар зүйлийн 13.4 дэх хэсгийн “тохиолдолд” гэсний дараа “мэдсэнээс хойш” гэж нэмэх саналыг дэмжих боломжгүй.  
Улсын Их Хурлын гишүүн Д.Одхүү саналаа тайлбарлав. 

Зөвшөөрсөн:
1

Татгалзсан:

9

Бүгд:


10

Гишүүдийн олонхийн саналаар Улсын Их Хурлын гишүүн Д.Одхүүгийн гаргасан санал дэмжигдлээ.

2. Улсын Их Хурлын гишүүн Э.Мөнх-Очирын гаргасан, Төслийн 5.2 дахь хэсгийг дараах байдлаар өөрчлөн найруулах: 

“5.2. Энэ хуулийн 5.1-д заасан ангилалд хамаарах галт зэвсгийн нэр, төрөлд 6.1-д заасан буудлын спортоор хичээллэх зориулалттай буу зэвсэг хамаарахгүй бөгөөд жагсаалтыг цагдаагийн төв байгууллагын санал болгосноор Хууль зүй, дотоод хэргийн асуудал эрхэлсэн Засгийн газрын гишүүн батална” гэсэн саналыг дэмжих боломжгүй. 
Зөвшөөрсөн:
1

Татгалзсан:

9

Бүгд:


10

Гишүүдийн олонхийн саналаар Улсын Их Хурлын гишүүн Э.Мөнх-Очирын гаргасан санал дэмжигдлээ.

Уг асуудлыг 12 цаг 05 минутад хэлэлцэж дуусав.
Нэг. Эрүүгийн хуульд нэмэлт оруулах тухай хуулийн төсөл (Нийтийн албанд нийтийн болон хувийн сонирхлыг зохицуулах, сонирхлын зөрчлөөс урьдчилан сэргийлэх тухай хуулийн төслийг дагалдан өргөн мэдүүлэгдсэн төсөл) (эцсийн хэлэлцүүлэг) (үргэлжлэл)


Хуулийн төслийн эцсийн хэлэлцүүлэгтэй холбогдуулан Улсын Их Хурлын гишүүн Х.Тэмүүжин, Ц.Мөнх-Оргил, Ж.Энхбаяр нар санал хэлэв. 

Х.Жекей: - 1. Эрүүгийн хуульд нэмэлт оруулах тухай. 

1 дүгээр зүйл. Эрүүгийн хуульд дор дурдсан агуулгатай дараах зүйл нэмсүгэй. 
“2071.1 дүгээр зүйл. Хууль бусаар хөрөнгөжих;

2071.1. Нийтийн албан тушаалтан хууль ёсны орлогоосоо гадна их хэмжээгээр эд хөрөнгө, орлого олсон нь тогтоогдсон бол тодорхой албан тушаал эрхлэх, үйл ажиллагаа явуулах эрхийг 3-аас дээш, 5 жил хүртэлх хугацаагаар хасч, хөдөлмөрийн хөлсний доод хэмжээг 51-ээс 250 дахин нэмэгдүүлсэнтэй тэнцэх хэмжээний төгрөгөөр торгох, эсхүл 3 жил хүртэлх хугацаагаар хорих ял шийтгэнэ. 

2071.2. Нийтийн албан тушаалтан хууль ёсны орлогоосоо гадна онц их хэмжээгээр эд хөрөнгө, орлого олсон нь тогтоогдсон бол тодорхой албан тушаал эрхлэх, үйл ажиллагаагаа явуулах эрхийг 5-аас дээш, 10 жил хүртэлх хугацаагаар хасч, хөдөлмөрийн хөлсний доод хэмжээг 251-ээс 500 дахин нэмэгдүүлсэнтэй тэнцэх хэмжээний төгрөгөөр торгох, эсхүл 3-аас дээш 8 жил хүртэлх хугацаагаар хорих ял шийтгэнэ. 

Тайлбар, энэ хуулийн 2071.1 дүгээр зүйлд заасан эд хөрөнгө, орлогыг гэмт хэрэг үйлдэж олсон эд зүйл гэж үзнэ”. 

2 дугаар зүйл. Энэ хуулийг Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хуульд хүчин төгөлдөр болсон өдрөөс эхлэн дагаж мөрдөнө гэсэн саналыг дэмжиж байгаа гишүүд гараа өргөнө үү. 
Зөвшөөрсөн:
8

Татгалзсан:

2

Бүгд:


10

Гишүүдийн олонхийн саналаар дэмжигдлээ.

2. Улсын Их Хурлын гишүүн З.Энхболдын гаргасан, Эрүүгийн хуулийн 20711, 2071.2 заалтыг батлагдсан өдрөөс нь дагаж мөрдье гэсэн саналыг дэмжиж байгаа гишүүд гараа өргөнө үү.  

Зөвшөөрсөн:
4

Татгалзсан:

6

Бүгд:


10

Гишүүдийн олонхийн саналаар дэмжигдсэнгүй.

Хуралдаан 12 цаг 15 минутад өндөрлөв.

Тэмдэглэлтэй танилцсан:

ХУУЛЬ ЗҮЙН БАЙНГЫН
ХОРООНЫ ДАРГА







Д.ОДБАЯР

Тэмдэглэл хөтөлсөн:

ХУРАЛДААНЫ ТЭМДЭГЛЭЛ

ХӨТЛӨГЧ








Ц.АЛТАН-ОД
МОНГОЛ УЛСЫН ИХ ХУРЛЫН

2011 ОНЫ НАМРЫН ЭЭЛЖИТ ЧУУЛГАНЫ

ХУУЛЬ ЗҮЙН БАЙНГЫН ХОРООНЫ 2012 ОНЫ 01 ДҮГЭЭР САРЫН 10-НЫ ӨДӨР
(МЯГМАР ГАРИГ)-ИЙН ХУРАЛДААНЫ ДЭЛГЭРЭНГҮЙ
ТЭМДЭГЛЭЛ


Хуралдаан 10 цаг 15 минутад эхлэв. 


Х.Жекей: - Ирцийг танилцуулъя. Л.Болд байна. Д.Дэмбэрэл гишүүн байна. Д.Лүндээжанцан гишүүн байна. Ц.Мөнх-Оргил гишүүн одоо яг орж ирж байна. Бүртгүүлээд гарсан байгаа. Б.Чойжилсүрэн гишүүн байна. Х.Тэмүүжин гишүүн байна. Ж.Энхбаяр гишүүн байна. З.Энхболд гишүүн байна. За ингээд ирц хангалттай байна. Хуралдааны ажиллагааг нээснийг мэдэгдье. 

Байнгын хорооны өнөөдрийн хуралдаанаар хэлэлцэх асуудлыг танилцуулъя. Нэгдүгээрт, Эрүүгийн хуульд нэмэлт оруулах тухай хуулийн төсөл. Нийтийн албанд нийтийн болон хувийн сонирхлыг зохицуулах, сонирхлын зөрчлөөс урьдчилан сэргийлэх тухай хуулийг дагалдан өргөн мэдүүлсэн асуудал байна. Эцсийн хэлэлцүүлэг. Хоёрдугаарт, бусад асуудлын хүрээнд Галт зэвсгийн тухай хуулийн шинэчилсэн найруулга. Төсөл. Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай. Галт зэвсгийн албан татварын тухай. Эрүүгийн хуульд өөрчлөлт оруулах тухай. Захиргааны хариуцлагын тухай хуульд өөрчлөлт оруулах тухай. Улсын тэмдэгтийн хураамжийн тухай хуульд нэмэлт, өөрчлөлт оруулах тухай хуулийн төслүүд байна. Энэ хуулийн төслүүд. Хэлэлцэх асуудалтай холбогдуулж өөр саналтай гишүүд байна уу? Хоёр асуудал хэлэлцэх нь байна шүү дээ. Тийм ээ. Ингээд хэлэлцэх асуудлаа батлах уу? За хэлэлцэх асуудлаа баталлаа. 
Нэг. Эрүүгийн хуульд нэмэлт оруулах тухай хуулийн төсөл (Нийтийн албанд нийтийн болон хувийн сонирхлыг зохицуулах, сонирхлын зөрчлөөс урьдчилан сэргийлэх тухай хуулийн төслийг дагалдан өргөн мэдүүлэгдсэн төсөл) 
(эцсийн хэлэлцүүлэг)

Эхний асуудал. Эхлээд Эрүүгийн хуульд нэмэлт оруулах тухай хуулийн төслийн эцсийн хэлэлцүүлгийг хэлэлцье. Хуулийн төсөлтэй холбогдуулж үг хэлэх гишүүн байна уу? Х.Тэмүүжин гишүүн. Өөр гишүүн алга. Х.Тэмүүжин гишүүнийг сонсъё. 

Х.Тэмүүжин: - Гол нь ажлын хэсэг дээр яриад шийдсэн түрүүчийн хэлэлцүүлгийн үеэр харин энэ нь орхигдож. Тэр нь юу вэ гэхээр Эрүүгийн хуульд нэмэлт оруулах тухай хуулийн төслийн 2 дугаар зүйл дээр хууль хүчин төгөлдөр болох хугацаа байгаад байгаа юм. Хууль хүчин төгөлдөр болох хугацааг энэ хуулийг Нийтийн албанд нийтийн болон хувийн сонирхлыг зохицуулах, ашиг сонирхлын зөрчлөөс урьдчилан сэргийлэх тухай хуулийн хүчин төгөлдөр болсон өдрөөс эхлэн дагаж мөрдөнө гэсэн байсан юм. Тэгээд ажлын хэсэг дээр юу гэж ярьсан бэ гэхээр Авлигын хуульд нэмэлт, өөрчлөлт оруулах болон Эрүүгийн хуульд нэмэлт оруулах хуулиудыг батлагдсан өдрөөс нь явуулъя. 


Харин нөгөө Сонирхлын зөрчлийнхөө хуулийг 2012 оны 07 сарын 15-наас үйлчлэх хугацааг нь явуулъя. Яагаад гэвэл сонирхлын мэдүүлэг шинэ учраас төрийн албан хаагчдад энэ мэдүүлэхтэй холбоотой ойлголт өгөх ёстой, сургалт явах ёстой, бас мэдүүлгийн маягтыг шинэчлэх ёстой учраас мөн Хууль зүйн байнгын хорооноос мэдүүлгийн маягттай холбогдуулаад ер нь хөрөнгө орлогын болон сонирхлын мэдүүлгийг авах журамтай холбоотой бас зохицуулалтуудыг шинэчлэх ёстой учраас тэр хуулийг бол хугацааг нь хойшлуулъя. Авлигын хууль болон Эрүүгийн хуулийнхаа энэ нэмэлт өөрчлөлтүүдийг болохоор батлагдсан өдрөөс нь явъя гэсэн юм. Тийм учраас энэ хуулийн 2 дугаар зүйлийг батлагдсан өдрөөс нь гэдэг байдлаар огноог нь өөрчлөх ёстой. 
Х.Жекей: - Эцсийн хэлэлцүүлэг дээр чинь яах ёстой билээ, одоо энэ саналыг чинь. Гишүүдээс бас өөр санал байгаад байгаа юм. Одоо орж ирээд хэлэх байх. Хугацааны хувьд. Тийм. Тийм учраас энэ хугацааны асуудлын хувьд бол түр орхиод бусдыг нь хэлэлцээд явж байя гэж бодъё. 
За санал хураалт явах ёстой. Хуулийнхаа хүрээнд. Ингээд санал хураалтаа явуулъя. Нийтийн албанд нийтийн болон хувийн сонирхлыг зохицуулах, сонирхлын зөрчлөөс урьдчилан сэргийлэх тухай хуулийг дагалдан өргөн мэдүүлсэн Эрүүгийн хуульд нэмэлт оруулах тухай хуулийн төслийг чуулганы нэгдсэн хуралдаанд танилцуулж батлуулах нь зүйтэй гэсэн томъёоллоор санал хураалт явуулъя. Тэр хугацааны асуудлын хувьд жич бид ярихаар боллоо шүү дээ. Тийм учраас. Хугацааны хувьд бол чуулган дээр санал гаргачихаж болдог биз дээ. 
Дараагийн асуудлаа ярьж байх уу, тэгвэл. Тэгвэл санал хураалтаа түр орхиод хоёр дахь асуудалдаа орж байх уу. Гишүүд орж ирэг. Бидэнд зөвлөх асуудал байна гэж бодож байгаа. Гишүүдийн саналын дагуу намын бүлэг дээр ярих уу, барих уу гээд бас асуудлууд байсан. Тэгээд бид хугацааны хувьд эргэж яръя даа гэсэн тийм ойлголттой байна. Дараагийн асуудлаа ярьж байя даа. Гишүүд орж ирээд саналаа гаргачихна биз дээ. Тэгэх үү. 
Хоёр дахь асуудлаа ярьж байя. Санал хураахаа түр байлгаж байгаад. Сая бол хэлэлцэхийг ярьчихлаа л даа. Одоо тэгээд хэлэлцэх явцдаа та нар юм аа ойлголцоод явчихна биз дээ. 
За ингээд хоёр дахь асуудал руугаа түр орж байя. 

Хоёр. Галт зэвсгийн тухай хуулийн (Шинэчилсэн найруулга) төсөл, Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай, Галт зэвсгийн албан татварын тухай, Эрүүгийн хуульд өөрчлөлт оруулах тухай, Захиргааны хариуцлагын тухай хуульд өөрчлөлт оруулах тухай, Улсын тэмдэгтийн хураамжийн тухай хуульд нэмэлт, өөрчлөлт оруулах тухай хуулийн төслүүд (анхны хэлэлцүүлэг)

За Галт зэвсгийн тухай хуулийн шинэчилсэн найруулга төсөл. За Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай, Галт зэвсгийн албан албан татварын тухай, Эрүүгийн хуульд өөрчлөлт оруулах тухай, Захиргааны хариуцлагын тухай хуульд өөрчлөлт оруулах тухай, Улсын тэмдэгтийн хураамжийн тухай хуульд нэмэлт, өөрчлөлт оруулах тухай хуулийн төслүүдийн анхны хэлэлцүүлгийг хэлэлцье. 

Ажлын хэсэгт би байгаа. Тэгээд та нөхдөд юугаа тараасан байгаа. Ажлын хэсгийн гишүүдийг бас танилцуулъя. Р.Гончигдорж гишүүн байгаа, Э.Мөнх-Очир гишүүн байгаа, Х.Тэмүүжин гишүүн байгаа, Б.Чойжилсүрэн гишүүн байгаа, Ж.Энхбаяр гишүүн байгаа. Ажлын хэсэгт оролцож байгаа хүмүүсийг танилцуулъя. Нэрсийг нь наашаа өгөөдөхдөө. Ажлын хэсэгт орж байгаа хүмүүсийн нэрийг. 

Ц.Цолмон орж ирсэн үү. Хууль зүй, дотоод хэргийн яамны Хууль зүйн бодлогын газрын дарга, Ч.Зоригтбаатар Тагнуулын ерөнхий газрын Эрх зүйн хэлтсийн дарга. Ч.Зоригтбаатар байна уу? М.Энх-Амгалан Цагдаагийн ерөнхий газрын дэд дарга, хурандаа байна. Г.Эрдэнэбаатар Цагдаагийн ерөнхий газрын Нийгмийн хэв журам хамгаалах газрын Захиргаа, удирдлагын хэлтсийн дарга, дэд хурандаа. Г.Пүрэвдорж Нийслэлийн хот тохижилтын газрын орлогч дарга нар оролцож байгаа юм байна. Ингээд та нөхдөд танилцуулгыг тараасан байгаа. Энэ талаар одоо дэлгэрэнгүй ярих шаардлагагүй байх аа. Би энийг товчхон та нөхдөд хэлээд тэгээд санал хураалгах, ажлын хэсгийн дэмжигдсэн санал хураалгахаар томъёолсон зүйлүүд байгаа. Энэ бас та нөхдийн гарт хүрсэн байгаа. 

Хууль зүйн байнгын хорооноос 2011 оны 10 дугаар сарын 10-ны өдрийн 12 дугаар тогтоолоор Монгол Улсын Засгийн газраас өргөн мэдүүлсэн Галт зэвсгийн тухай хуулийн шинэчилсэн найруулгын төсөл болон холбогдох бусад хуулийн төслүүдийг чуулганаар хэлэлцүүлэх бэлтгэл ажлыг хангуулахаар саяны бүрэлдэхүүнтэй ажлын хэсгийг байгуулсан. Ажлын хэсэг бид одоо 3 удаа хуралдлаа. Ажлын хэсэг хуралдаад гишүүдээс гарсан санал болгоныг нухацтай авч үзээд тэгээд гишүүдийн гаргасан санал болгон дээр бид санал хураагаад тэгээд хуулийн цаашид дэмжигдэж дэмжигдэх тал руу нь нэлээн сайн ажиллаад, тэгээд тэр саналыг үндсэндээ бүгдийг нь тусгасан гэсэн үг л дээ. Тэгээд энэ хуулийн танилцуулгыг та нөхдөд өргөн барьж байгаа. 

Мөн ажлын хэсэг хууль санаачлагчдаас өргөн мэдүүлсэн бүрдэлт тусгагдаагүй, Улсын Их Хурлаас 2001 онд батлагдсан Галт зэвсгийн тухай хуулийг хүчингүй болсонд тооцох тухай, Улсын Их Хурлаас 1993 онд батлагдсан бууны албан татварын тухай хуулийг хүчингүй болсонд тооцох тухай хуулийн төслийг тус тус боловсруулж бас оруулж байгаа. Түүнчлэн ажлын хэсэг Төсвийн байнгын хорооны эрхлэх асуудлын хүрээнд хамаарах Галт зэвсгийн албан татварын тухай, Улсын тэмдэгтийн хураамжийн тухай хуульд нэмэлт, өөрчлөлт оруулах тухай хуулийн төслүүдийг Төсвийн байнгын хороонд, Эдийн засгийн байнгын хороонд эрхлэх асуудлын хүрээнд хамаарах Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай хуулийн төслийг Эдийн засгийн байнгын хороонд тус тус шилжүүлэх нь зүйтэй гэсэн саналыг Байнгын хороонд бас оруулж байгаа. 

Ажлын хэсгийн хуралдаанаар дэмжигдсэн болон дэмжигдээгүй саналуудыг нэгтгэн томъёолж та нөхдөд ингээд хүргэсэн байгаа. Энэ талаар санал хураагаад өөрөө өөрсдийнхөө саналыг тухай бүр ярих тийм боломж бас байгаа. За ингээд Улсын Их Хурлын гишүүдээс хүсэхэд Галт зэвсгийн тухай хуулийн шинэчилсэн найруулгын төсөл болон холбогдох бусад хуулийн төслүүдийн талаарх ажлын хэсгээс гаргасан санал, дүгнэлтийг хэлэлцэн шийдвэрлэж өгөхийг хүсч байна. Ингээд анхаарал тавьсанд баярлалаа. 

Энэ асуудалтай холбогдуулан асуулт асуух гишүүд нэрсээ өгнө үү. Ж.Энхбаяр гишүүн, З.Энхболд гишүүн. За ингээд Ж.Энхбаяр гишүүнийг асуулт асуухыг урьж байна. 

Ж.Энхбаяр: - Төслийн 6 дугаар зүйлийн 6.2 дахь хэсгийн автоматаар гэсний дараах буюу ээлжээр гэж байсан юм. Буюу ангийн зориулалттай буу бол автоматаар буудах ёсгүй. Дараа нь ээлжээр буудагдах ёсгүй гэсэн ийм хуулийн концепци анх орж ирснийг ээлжээр гэдгийг нь хасахаар болж байна л даа. 
Тэгэхээр энэ дээр юу хэлэх гээд байна вэ гэвэл оруулсан Засгийн газрын байр суурь бол ангийн зориулалтын буу бол нэг нэгээр буудагдах ёстой гэдэг ийм зарчим оруулж ирсэн. Одоо буюу ээлжээр буудаж байгаа, автоматаар буудаж байгаа бол байж болохгүй гэдэг зарчим оруулж ирсэн нь сая хэлэлцүүлгийн явцад энэ ээлжээр гэдгийн нь хасахаар томъёологдчихлоо л доо. 
Хоёрдугаарт, энэ улсын хэмжээнд өнөөдөр нэг байгааг, нэг зохицуулалттай борлуулалт явж байгааг улсын хэмжээнд 3 болгохоор өргөтгөж байгаа. Энэний цаана тэгээд бодлого нь юу юм бэ гэж. Ер нь Монгол Улсад энэ галт зэвсгийг журамлах хэрэг байна уу, эсвэл дэлгэрүүлэх хэрэг байна уу? Ялангуяа ээлжээр гэдэг буюу байлдааны сумаар буудлага хийж байгаа өнөөдрийн энэ ангийн гэж хураасан буунуудыг бид яах юм бэ? Гол нь зарчим тэндээ л, шийдэл нь тэр л байх ёстой гэж бодоод байгаа юм. Цаашдаа Монгол Улс энэ иргэдийнхээ гар дээр галт зэвсгийг тавих уу, тавихгүй юу? Хамгийн гол одоо байж байгаа юм маань энэ буу маань дандаа ээлжээр, автоматаар бууддаг. Дээрээс нь батлан хамгаалах салбарт ашиглагдаж байгаа галт зэвсгээр буудагддаг буунууд ангийн гэдэг нэрийн доор олон түмэнд чөлөөтэй, нээлттэй арилжаалагдаж байна шүү дээ. Ялангуяа автомат тэр сумаар буудагддаг, одоо ашиглаж байгаа байлдааны сумаар буудагдаж байгаа бууны борлуулалт эрс нэмэгдсэн байгаа. Бүр эрс. Энэ маань өөрөө цаашдаа ямар зүйлд хүргэх юм бэ гэж. Цагдаагийн байгууллага нь өөрийгөө хянаж чадах уу гэж. Одоо нийгмийн тогтворгүй байдал юу эс болох вэ дээ. Тэгэхэд бид иргэдийн гар дээр яг цэргийн ангид ашиглагдаж байгаа байлдааны сумаар буудагдах бололцоотой автоматаар буюу ээлжээр бууддаг бууг л хэдэн мянгаар нь тавьж байгаа юм. Хэдэн мянгаар нь. Хамгийн хямдхан байгаа. Хамгийн сайн борлуулалттай буунууд энэ буунууд л байгаа. Галт зэвсгийн бодлого яаж гарах нь вэ. Тэр бодлого нь гарахгүй. Бодлогоор Монгол Улсад анг автоматаар буюу ээлжээр бууддаг, байлдааны сумаар буудахыг дэмжиж байгаа бодлого гарч байгаа юм. Дээрээс нь галт зэвсгийн худалдааг өргөжүүлж байгаа ийм бодлого харагдаж байгаа байхгүй юу. Үр дүн нь. Тэгэхээр энэ дээр манай Байнгын хороо яаж бодох юм бэ? Ер нь Монгол Улс галт зэвсгийн бодлого яах юм бэ гэж. 
Э.Бат-Үүл гишүүн хэлж байсан байх аа даа. Нэг бол ерөөсөө зэвсэг хүн эзэмших, өөрийнхөө өмчийг хамгаалах эрхийг нь нээгээд өгчих. Америк шиг. Гэрт нь халдсан бол буудсан байхад хариуцлага тооцдоггүй. Тэр тал руугаа бодлого нь яваад хүн өөрийнхөө. Одоо цагдаагийн байгууллага маань хүн өөрийнхөө юу гэдэг эрхийг хүн өөрийнхөө аюулгүй байдал, өмч хөрөнгийг хамгаалахад гал зэвсэг ашиглах бололцоо нээгдээд байна гэсэн үг шүү дээ. Тэр талд нь хууль агуулга зорилго маань явах ёстой юм уу, Засгийн бодлого нь, Монгол Улсын бодлого. Эсвэл бид буу зэвсгийг нэлээн тодорхой түвшинд барих уу гэдэг ийм л асуудал. Тэгээд дээрээс нь энэ буу борлуулалт аль бүсэд их явагдаад байна, хаашаа их зөөгдөөд байна? Ялангуяа хил давж гадагшаа Монголоор дамжиж борлуулалт хийж байгаа зэвсгийн экспорт байна уу? Хилийн хууль бус худалдаа байна уу гэдэг юм бас. Тэр чиглэлээр.
Тэгэхээр би бол энэ дээр юу харагдаад байна вэ гэвэл энэ хууль маань ердөө л цөөнх эрх ашгийн төлөө л явж байгаа, захиалгын маягийн юм орж ирчихээд байна шүү дээ гэж. Бодлого харагдахгүй болчихоод байна. 
Х.Жекей: - Ж.Энхбаяр гишүүнд баярлалаа. Бид ажлын хэсэг дээр нэлээн ярьсан асуудлууд байна л даа. 6-ын 2, тэгээд тэр байлдааны бус зэвсгийн асуудал гээд. Ц.Цолмон дарга хариулаад, дараа нь цагдаагийн М.Энх-Амгалан дарга хариулаад, тэгээд үлдэж байгаа юм байвал. 
Ж.Сүхбаатар: - Яагаад нэмэгдүүлж байгаа юм, яагаад ээлжээр буудах юмыг зөвшөөрч байгаа юм бэ гэж. 

Х.Жекей: - Ц.Цолмон дарга хариулъя. 

Ц.Цолмон: - Ж.Энхбаяр гишүүний асуултад хариулъя. 6.2 дээр Засгийн газар..
Э.Мөнх-Очир: - Ж.Энхбаяр аа, би нэг юм асуучихъя. Чи ажлын хэсгийн гишүүн. Ажлын хэсгийн хэдэн хуралдаанд чи суув? Би ингээд байвал ёс зүйд хандана шүү. Чи Их Хурлаас гарсан ажлын хэсэгт би өөрөө оръё гэж энэ хуулийг санаачилсан хүний юм нь дээр ийм юм яриад. Өөрөө ажлын хэсгийн хуралд суудаггүй. Ажлын хэсэг дээр ороод наадахаа чи ярих ёстой. Хууль дээр санал байгаа бол чи ажлын хэсгийн гишүүний хувьд тэнд очоод энэ саналаа оруулаад ингэх ёстой. Байнгын хороо болгон дээр ирж ингэж донгосдогоо боль за юу чи. Чи өнөөдөр мэддэг юм аа ярих хэрэгтэй. Мэдэхгүй бол унших хэрэгтэй. Чи автомат, ээлжээр буудах гэдгээ ойлгохгүй байж өнөөдөр битгий ингэж хүний дунд янз янзын элдвийн юм ярьж бай. Чи намайг бодвол гэж ярихгүй. Чи нэг генералын хүүхэд л юм байгаа биз. Тэрнээс зэвсэг мэддэг юм биш за юу. Чамд хэлчихье. 
Х.Жекей: - Ц.Цолмон дарга хариулъя. 

Ц.Цолмон: - Ж.Энхбаяр гишүүний асуултад хариулъя. 6.2 дээр бол Засгийн газраас орж ирсэн төслийн хувьд автоматаар буюу ээлжээр буудах боломжтой бууг иргэний зориулалттай галт зэвсгийн гэж тооцохоор. Боломжгүй. Тэгэхээр Ж.Энхбаяр гишүүн ээ, сайн унших юм бол яг томъёолол нь бол бид нар ажлын хэсэг дээр нэлээн яриад. Автоматаар буудах боломжгүйг нь зөвхөн иргэний зориулалттай галт зэвсэгт оруулъя. Ээлжээр буудах боломжтой буунууд нь бол иргэний зориулалттай галт зэвсгийн жагсаалтад байх нь зүйтэй юм байна гэж мэргэжлийн байгууллагууд нь бас үзсэн юм. Энэ дээр бас зөвхөн ангийн зориулалттай гэдгээс гадна бас нөгөө спортын буу, ээлжээр буудах зориулалтын буунууд орж байгаа. Мэргэжлийн байгууллагуудаас нь өгсөн санал, мэргэжлийн хүмүүсээс өгсөн саналыг нь бид харгалзаж үзээд ээлжээр буудах боломжтой нь бол иргэний зориулалттай галт зэвсгийнхээ жагсаалтад байх нь зүйтэй юм байна. Зөвхөн тэр автоматаар буудах боломжтойг нь болохоор иргэний зориулалттай галт зэвсгийн жагсаалтаас хасъя гэсэн ийм шийдэлд хүрээд саналын томъёолол бэлтгэж оруулж ирсэн. 
За бодлогын хувьд, за бодлого гээд ерөнхий бодлого ярьж байна л даа. Бодлогын хувьд бид нар бас нэлээн ажилласан. Одоо санаж байгаа бол хэвлэл мэдээллийн хэрэгслэлээр ч бас шүүмжлэлтэй нэлээн мэдүүллүүд цацагдаж байсан тухайн үедээ. Ерөнхийдөө бодлого бол тодорхой. Бид нар энэ галт зэвсгийн нэлээд дэлгэрүүлээд гаргачихсан, дэлгэрчихсэн ийм зүйлийг бол аль болохоор тодорхой хэмжээнд хумъя, багасгая. Сум бол одоо энэ хар зах дээр чөлөөтэй зарагдаж байдаг. Хаанаас гарч ирсэн нь тогтоох боломж байдаггүй. Сумыг тодорхой хэмжээний хяналтад оруулъя. Тэр хууль бус наймаа арилжаа явагдаад байгаа бол тэр нөхдүүдийг барьж хариуцлага тооцъё гэсэн ерөнхий ийм бодлогын хэмжээнд хуулийн төсөл боловсрогдсон. 
Тэгэхээр ерөнхий маш товчхондоо хэлэхэд галт зэвсгийн хэрэглээ, иргэдийн гар дээр байгаа галт зэвсгийн хэрэглээг аль болгох багасгах, ялангуяа тэр байлдааны зориулалттай галт зэвсгийн хэрэглээг хумих ийм бодлогын үндсэн дээр хуулийн төсөл боловсрогдсон гэж үзэж байна. 

Автоматаар буудах боломжтойг нь бол иргэний зориулалтын галт зэвсгийн жагсаалтад оруулахгүй гэсэн үг. Ээлжээр буудах боломжтой нь бол иргэний зориулалттай галт зэвсгийн жагсаалтад байх ёстой юм байна гэж үзээд байгаа юм. Бид нар бол бас нэлээн хумисан бодлого бариад ороод ирсэн. Зүгээр төрийн бус байгууллага, энэ чиглэлээр үйл ажиллагаа явуулдаг, мэргэжлийн хүмүүсийг нь сонсоод байхаар ээлжээр буудах боломжтой буу нь бол иргэний зориулалттай галт зэвсгийн жагсаалтад байх ёстой юм. Яагаад гэвэл одоо жишээ нь спорт сургалтын буунд байдаг ч юм уу. Тэр нь Ж.Энхбаяр гишүүн ээ, иргэний зориулалттай галт зэвсгийн жагсаалтад орчихоод байгаа байхгүй юу. 
Ж.Энхбаяр: - Спортын төрөлд бол автоматаараа байна уу, ээлжээрээ байна уу, тэр спорт. Хамгийн гол нь байлдааны сумаар ээлжээр буудагдаж байгаа бууг л иргэний гар дээр массаар тавих гэж байгаа нь асуудал байгаа байхгүй юу. Би одоо Э.Мөнх-Очирын тэр холбоо, спорт надад сонин биш. Тэрүүгээрээ ээлжээрээ буудна уу, автоматаар буудна уу тэр өөр сум. Хамгийн гол нь байлдааны сумаар буудагдаж байгаа энгийн зориулалтад өгөх гээд байгаа учир нь юу вэ гэж. Анх танайх оруулж ирсэн бодлого чинь энэ байсан байхгүй юу. Автоматаар болон ээлжээр буудагддаг гэж бүр хуулийн санаачлагч тэгж орж ирснийг би хэлж байсан шүү дээ. Яагаад та нар ингэж оруулж ирж байгаа юм бэ. Ингэх юм бол наад ээлжээр буудагдаж байгаа, өнөөдөр иргэдийн гар дээр байгаа буунууд буцааж хураах ийм бодлого оруулж ирж байгаа юм уу гэж би асууж байсан. Тэрний дагуу энэ өөрчлөгдөөд, үгүй энэ дээр алдсан гэнэ үү, яасан гэнэ үү ингэж орж ирсэн шүү дээ. 
Ц.Цолмон: - Ерөнхийдөө нөгөө галт зэвсгээ бид нар гурван хэсэгт ангилаад, байлдааны зориулалттай, иргэний зориулалттай, албаны зориулалттай гэж гурав ангилж байгаа. Байлдааны зориулалттай бууг бол тэндээ ямар ч жагсаалтад байдаг юм. Батлан хамгаалахын сайд баталж байгаа, тэнд нь ямар буу ордог юм, яаж ордог юм, хичнээн буу ордог юм гэдгийг нь бид нар энгийн байгууллага нь битгий хэл цагдаагийн хүчний байгууллагын хүмүүс ч мэдэх боломж байхгүй. Тэр маань өөрөө төрийн нууцын жагсаалтын хуулиараа төрийн нууцын зэрэглэл ангилалд багтаад явчихдаг. Иргэний зориулалттай, албаны зориулалттай бууг л энэ хуулийн зохицуулах зөвлөлийн хүрээнд хамруулж үзэж байгаа юм. 
Иргэний зориулалттай гэдэг дотроо ангилалтай болохоор зөвхөн ангийн зориулалттай буунуудаас гадна спорт сургалтын, үзмэр цуглуулгын гээд бусад бууны төрлүүд орчихоод байгаа байхгүй юу даа. Зүгээр бид нар Засгийн газраас хуулийн төсөл санаачлахдаа автоматаар буюу ээлжээр буудах боломжгүйг нь бол ерөөсөө хасаад байлдааны зориулалт руугаа оруулчихъя, ерөөсөө иргэний зориулалттай, албан зориулалттай буу гэдэгтээ ерөөсөө тийм автоматаар, ээлжээр буудах зориулалтгүй буунуудыг оруулъя гэсэн ийм бодлогоор оруулж ирсэн. Ажлын хэсэг байгуулагдсан. Ажлын хэсэг дээр мэргэжлийн хүмүүс ирж үгээ хэлсэн энэ дээр бол. Жишээлбэл, за ялангуяа ангийн буугаа болъё, ялангуяа тэр спорт сургалтын үйл ажиллагаа явуулдаг бууны төрөл дээр ээлжээр буудах боломжгүй байна гэж байдаггүй юм аа. Тэр чинь спортын асуудал учраас энийг ойлгож үзээчээ гэсэн санал гарсны үндсэн дээр бид нар ажлын хэсэг дээр мэргэжлийн хүмүүс нэлээн сайн ярилцаж байгаад энэ саналын томъёоллыг ингэж оруулж байгаа юм. 
Ж.Энхбаяр: - Тэр өргөтгөх нь одоо тэгээд гурав болохоор бодлого нь юу юм бэ гэж.

Ц.Цолмон: - Одоо бол автомат, ээлжээр, одоо бүх бууны төрөл нь л иргэн дээр орчихоод байгаа юм. 
Х.Жекей: - М.Энх-Амгалан дарга нэмээд хариулах уу? 

Ж.Энхбаяр: - 14.4-ийг улсын хэмжээнд нэг байсныг одоо улсын хэмжээнд 3 болгож өргөтгөж байна. Тэр бодлогоо хэлж өгөөчээ гэж. 
М.Энх-Амгалан: - Борлуулдаг цэгийн талаар уу? 

Х.Жекей: - Тийм. 

М.Энх-Амгалан: - Цагдаагийн ерөнхий газрын дэд дарга М.Энх-Ангалан. Одоо бол нэг байгаа. Нэг нь болохоор зэрэг одоо бас санал гомдол гардаг. Энэ бол ганцхан байгууллагад одоо бас ийм эрх олгоод байх нь зүй бус байна гэж ингэж үзсэн. Тэгээд 3 байвал яасан юм бэ гэдэг ийм ойлголт орж ирээд 3-ыг ямар ч байсан 3-аар өгье гэсэн ийм байж байгаа. Уг нь бол яах вэ ер нь хяналттай байвал хэд ч гэсэн зарж байхад нэг их айхтар одоо зарчимтай зөрөлдөөд байхаар юм байхгүй юм. Зүгээр цагдаагийн байгууллага хяналтаа тавьж чадаж байх ёстой. Тэр цагдаагийн байгууллагын хяналтаар л орж байх ёстой юм. Тэгээд ажлын хэсэг дээр ярьж байгаад ер нь 3 байвал яасан юм бэ гээд ингээд 3-аар тохироод ингээд явж байгаа. 
Ж.Энхбаяр: - 3 байх 30 байхын ялгаа бий юу тэгвэл. 

М.Энх-Амгалан: - За бүр их болох тусмаа жаахан муу л болох байх л даа. 

Ж.Энхбаяр: - Бодлого нь галт зэвсгийг нэг бүс дээр, нэг хяналт дээр хянах уу, эсвэл нэмэх гэж байгаа бол тэгээд ялгаа байхгүй юу. Бусад бараатай адилхан үзэж байна гэсэн бодлого явж байна шүү дээ. 
Ц.Цолмон: - Бодлогын хувьд бол Ж.Энхбаяр гишүүн ээ, цагдаагийн байгууллагын хяналтад байна гэж орж ирж байгаа байхгүй юу. Хуучин бол ерөөсөө хуулийн зохицуулалт маань ямар байсан бэ гэхээр галт зэвсэгт нийтэд худалдах төв Монгол Улсад нэг бөгөөд нийслэлд байрлана гэсэн ийм л ганц заалттай байгаа юм. Гол зарчмын хувьд орж байгаа өөрчлөлт маань цагдаагийн байгууллагын хяналтад байна гэдгээ нэмж өгч байгаа юм. 3-ын хувьд бол зүгээр нэг байх нь хангалтгүй учраас одоо хүртээмжийг нь сайжруулъя, өрсөлдөөнийг бий болгоё. Одоо байгаа ганцхан төв маань ер нь ОХУ-аас л ний нуугүй хэлэхэд бараг хараар шахуу оруулж ирдэг юм байна. Ер нь одоо гуравдагч орнуудаас буу оруулж ирэх, хоорондоо өрсөлдөх ийм боломжийг нь хангая гэсэн үүднээс 3 л гэсэн ийм тоо тавьсан юм. 
Х.Жекей: - Хариулт ойлгомжтой юу Ж.Энхбаяр гишүүн ээ. Э.Мөнх-Очир гишүүн нэмж хариулах уу? Тийм ээ. 
Э.Мөнх-Очир: - Нэг дэлгүүр нээгдсэнээр сумны бид нарын юу гэдэг юм, иргэний зориулалттай 70, 80 онд худалдагдаж байсан, одоо ихэнхи манай малчдын гар дээр байдаг буу 7.64 калибр, 30.06 калибрын сум бол борлуулалт нь байхгүй болчихоод байгаа юм. Тэр компани нь өөрөө бол энэ сумыг оруулж ирж борлуулж чадахгүй байгаа. Тэгээд энэ хиймэл хомсдол үүсээд, өрсөлдөөний ямар ч боломжгүй, хуулиар ондоо байгууллага энгийг оруулж ирэх бололцоогүй болохоор ингээд өрсөлдөөн байхгүй болчихоод ингээд иргэдийн гар дээр байгаа буунууд буудах бололцоогүй болчихоод байгаа юм. Бидний яриад байгаа нөгөө Д.Одхүү гишүүн, Фортуна Батбаяр гишүүн энэ тэрийн яриад байгаа нөгөө хотонд дуугарах гээд байгаа буунууд чинь дуугарахгүй байгаа юм. Тийм болохоор энэ буунуудыг дуугарах нэг талын шаардлага байна. 
Нөгөө талаар таны яриад байгаа тэр ангийн буунуудын чанарыг сайжруулах. Болж өгвөл энэ галт зэвсэг. Байлдааны зориулалттай галт зэвсгийг, дээр нь байлдааны зориулалттай сумыг Монголд борлуулахгүй байхын төлөө энэ төвүүдийг олшруулж, өрсөлдөөнийг бий болгож, дээр нь энэ тусгай зарим автоматаар буудаж байгаа буунууд ч гэдэг юм уу, яг өөрийн чинь яриад байгаа тэр байлдааны зориулалттай буунуудыг яваандаа шахагдаж зах зээл дээр байхгүй болгох ийм л асуудал байгаа юм. Түүнээс юу гэдэг юм иргэдийн гар дээр байгаа буунуудыг хураагаад аваад байх юм бол байхгүй. Тийм зориулалттай юм орж ирж байгаа юм. 
Х.Жекей: - Ойлгомжтой. За З.Энхболд гишүүн асуултаа асууя. 
З.Энхболд: - Энэ Э.Мөнх-Очирын хууль байна. Засгийн газрын хууль байна. Бид нар энийг нийлүүлсэн үү, үгүй юу. Одоо зөвхөн Засгийн газрын. Энэ хууль өөрөө орж ирэхдээ ч асуудал байсан. Одоо ч энэ асуудал нь дуусахгүй байна л даа. Хэрвээ тэр заавал лицензтэй хамгаалалтын компани галт зэвсэгтэй байж болдог юм явах юм бол би энэ хуулийг дэмжихгүй. Бүлгээс завсарлага авах даалгавартай байгаа. Тэрийг хасаад явах юм бол одоо хэдэн зүйл үлдээгээд явах юм бол энэ чинь өөрөө шинэчилсэн найруулга биш болоод нэмэлт болчихно. Цөөхөн зүйл орохоор. Цөөхөн зүйл болохоор хуучин хууль хүчинтэй үлдэнэ. Хуучин дагалдаж байгаа юмнууд чинь яана. Тэгэхээр аль замаар нь явах вэ гэдгээ эхэлж шийдэж байж явахгүй бол өргөн барьснаар, шинэчилсэн найруулгаар явна гэдгийн эсрэг байна. 
Сумын төвөөсөө 100 км, 200 км байдаг айлд буугүй байлгах бодлого явах гээд байгаа учраас би дэмжихгүй байна шүү дээ. Суман дээр байдаг ганц хэсгийн төлөөлөгч тэр айлыг буугүйг нь мэдэж байгаа хүн очоод дээрэмдэж байгаа байхгүй юу. Одоо. Өнөөдөр. Буутайг нь мэдэж байгаа бол очиж дээрэмдэж чадахгүй шүү дээ. Манай улсын онцлог байгаа байхгүй юу. Бүх айлын гадаа цагдаа суулгаж чадахгүйгээс хойш ядаж бууг нь өг л дөө. Тэр сумыг нь 10 мянган төгрөгөөр битгий зар л даа. Нэг дэлгүүр байгаа чинь 10 мянган төгрөгөөр зараад байна шүү дээ. Нэг сумыг нь. Гадаадад хямдхан байдаг буу, гадаадад хямдхан байдаг сум манайд тэнгэр шиг үнэтэй байна шүү дээ. Тэгээд энэ чинь либералчлал явж, дэлгүүр нь олон болж байж хүмүүс хөрөнгөө хамгаалдаг, малаа хамгаалдаг тэр боломжийг нь нээж өгөхгүй бол одоо амь бие хамгаална, эд хөрөнгөө хамгаална, мал сүргээ хамгаална. 
Одоо баахан буу байгаа. Үнэн. 10 мянган төгрөгийн сумыг чинь дийлэхгүй байна шүү дээ. Одоо зүгээр дуу гаргахын тулд. Сум авъя гэж бодоход. Тэгээд ажлын хэсгийн дэлгүүрийн тоо нэмж байгаа энэ тэр бол зөв шүү дээ. Айл болгон буутай болог л дээ. Манай улсын сая 500 мянган хавтгай дөрвөн километр талбайд. Энэ цагдаагийн байгууллага чинь хаана ч хүрч ажиллаж чадахгүй байна шүү дээ. Хотод бол өөр л байх л даа. Бодлогоо ойлгомжтой болгохгүй бол ингэж ч яваад байгаа юм шиг, тэгж ч яваад байгаа юм шиг болохгүй байна шүү дээ. Харуул хамгаалалт бол яагаад ч явж болохгүй. Одоо байгаа шиг харуул хамгаалалтын хуулийг харин оруулж ирэхийг Засгийн газар даалгах ёстой. Зохицуулъя гэж байгаа бол, үнэхээр зохицуулалт хийе гэж байгаа бол тийм юм хийх хэрэгтэй. 
Зах зээлийг нь нээж өгөөд, дэлгүүрүүдийн тоог нь олшруулаад, жирийн иргэн хүн, тэр одоо нэгэнт худалдаад авчихсан буундаа сум авах бололцоог нь олгоё л доо. Тэгвэл энэ малын хулгай энэ чинь, хулгай дээрэм чинь буурна шүү дээ. Тоо нь. Сая Америкт шинэ жилээр хөхүүл хүүхэдтэй айлд хоёр дээрэмчин орж ирээд буудаад алчихсан байна шүү дээ. Буудах алахынхаа өмнө 911 рүү утасдаад одоо ороод ирлээ буудлаа шүү гэсэн буудаж болно гээд л. Одоо яах ч үгүй байна шүү дээ тэгээд. Бид нар ийм хуультай болохгүй бол энэ гэмт хэрэг чинь багасахгүй шүү дээ. Би бол шинэчилсэн найруулга биш нэмэлт, өөрчлөлт болгоё. Дэлгүүрийн тоог олшруулахыг дэмжье. Тэр Э.Мөнх-Очир гишүүний яриад байгаа тэдний спортын холбоог нь импортлох эрхтэй болгодог тэр нэг заалт байгаа юм. Тэрийг нь дэмжье. Харуул хамгаалалтаа болъё. Нийтдээ энэ сумных нь үнийг жирийн иргэн худалдаж авахаар, зөвхөн мөнгөтэй баячууд биш. Тийм боломжийн болгоё л доо. Хэдэн мянган буу сумгүй байж л байна шүү дээ одоо. Сумаа дийлэхээ байчихсан. Нэг монополь эрхтэй дэлгүүр байгаа учраас хар зах дэлгэрээд байна шүү дээ. Олон болгоод хооронд нь өрсөлдүүлчих юм бол хар зах явах шаардлагагүй шүү дээ. 
Х.Жекей: - Би товчхон. Энэ 3 дугаар бүлэг дээр галт зэвсэг өмчлөх, ямар хүнд өмчлүүлэх юм бэ гэдэг зүйл бол 8 дугаар зүйлийн тэр 8.1 дээр тодорхой байгаа юм л даа. Тэгээд тэр заалтыг чинь бид нар чинь санал хураалгах ажлын хэсгийн хуралдааны дэмжигдсэн санал дотор бас оруулаад ирчихсэн байж байгаа юм. 8.1-ийг бол хуульд өөрөөр заагаагүй бол. 18 нас хүрсэн эрх зүйн бүрэн чадамжтай, галт зэвсэг эзэмших, аюулгүй ажиллагааны зааварчилгаа авсан Монгол Улсын иргэнийг иргэний зориулалттай авсан галт зэвсэг өмчлөх эрхтэй гээд ингээд оруулчихсан байгаа. Ингэхээр ерөөсөө тэр зэвсэгтэй байна уу, зэвсэггүй байна уу, тэр иргэний өөрийнх сонирхлын асуудал болчихож байгаа юм л даа. Эрхтэй тэр хүн бол. Зэвсэг эзэмших эрхтэй. 
Тэгэхээр энэ 8 дугаар зүйлийн 1 бол уг нь орж ирэхдээ сургалтад хамаарагдаж гэрчилгээ авсан гээд үг байсан юм. Тэрийг нь тэр ажлын хэсэг дээр ярьж байгаад бид нар оруулж ирсэн. Энүүгээрээ иргэн бол галт зэвсэг эзэмших эрхтэй болчихож байгаа юм л даа. Тэрнээс биш одоо нэг ойлголт гишүүдэд яваад байгаа. Тэрийг би бас хэлчихье гэж бодоод байгаа юм. Тэр юу гэхээр ажлын хэсэг дээр бид нэлээн нарийн ярьсан. Ер нь иргэдийн гарт байгаа зэвсгийг хураах маягаар юм ойлгоод байгаа юм. Тийм юм байхгүй. Одоо байгаа галт зэвсгийг тэр бүртгэлжүүлэх, тэр эзэмших асуудал дээр нь одоо зарим нэг боловсронгуй болгох тал дээр л юм явж байгаа болохоос хураах энэ тэр гэдэг юм байхгүй шүү. Тийм учраас Ц.Цолмон хариулт өгчих. Дараагаар нь цагдаагийн ажлын хэсэгт байгаа улсуудаас хариулт нэмээд өгчихье. 
Зэвсэг иргэдийн гарт байгаа, одооны хэрэглэж байгаа буу зэвсэг хураах тухай ойлголт энэ хуульд байхгүй гэдгийг бид хатуу хэлье. Тийм ойлголт гишүүд дотор яваад байсан шүү. Тийм юм байхгүй. За хариулъя. 
Ц.Цолмон: - Хуулийн төсөл дээр тэр иргэдийн гар дээр байгаа галт зэвсгийг хураахтай холбоотой зохицуулалт бол байхгүй. Энэ дээр бол бас нэг ойлголтын зөрүү байна уу л гэж ойлгож байгаа. Чуулган дээр бол энэ асуудал яригдсан. Байлдааны зориулалттай галт зэвсэг иргэдийн гар дээр гарсан байна. Тэрийг хураах нь зүйтэй. Нөхөн олговор олгох нь зүйтэй гэсэн ийм асуудал тавигдсан. Зүгээр Засгийн газраас орж ирж байгаа төсөл дээр одоогийн байгаа яг төслийн хэмжээнд бол иргэдийн гар дээр байгаа галт зэвсгийг хураах ойлголт бол, зохицуулалт бол ерөөсөө байхгүй. 
Х.Жекей: - М.Энх-Амгалан дарга нэмчих.

М.Энх-Амгалан: - Галт зэвсгийн хувьд бол иргэний эзэмших галт зэвсгийн талаар бол яг хуучин хуультайгаа адилхан томъёологдож орж ирж байгаа. Тэр урд талын хууль дээр ч одоо тэр өөрийгөө хамгаалах зориулалтаар галт зэвсэг эзэмшиж болно гэсэн заалт байхгүй байсан. Одоо өнөөдөр бол ан агнуур хийх зориулалтаар галт зэвсэг эзэмшиж байгаа. Энийгээ цаашдаа бас үргэлжлүүлээд ан агнуур хийх зориулалтаар галт зэвсэг эзэмшиж болно гэсэн ийм ойлголт явж байгаа. Зөвхөн автоматаар бууддагийг ингээд хориод эхлэхээр зэрэг энэтэй хүссэн хүсээгүй бас энэ ангийн буунууд автоматаар байвал энийг хураахаас өөр аргагүй ийм л байдалд хүрнэ л дээ. Бусдууд нь байдаг байдгаараа, одоо бидний ярьдаг калибр бол одоо эзэмшдэг эзэндээ байж байна гэсэн үг. 
Х.Жекей: - За Э.Мөнх-Очир нэмчихье. 

Э.Мөнх-Очир: - Тэгэхээр би З.Энхболд гишүүний саналыг дэмжээд, тэгэхдээ жаахан юу яана. Эргүүлээд нөгөө шинэчилсэн найруулгыг өөрчилье гэдэг дээр З.Энхболд гишүүн ээ, энэ бол их тодорхой, олон томъёоллын бас юунууд байгаа юм, өөрчлөлтүүд байгаа юм. Дээр нь энэ Д.Одхүүгийн гишүүний оруулсан ажлын хэсэг дээр дэмжигдсэн саналууд зөндөө байгаа. Та энийг харвал. Энэ дээр юу гэхээр одоогоор энд байгаа үзмэр цуглуулгын зориулалттайгаар гол төмрийг нь цоолж, хөнөөх чадваргүй болгосон байна гэсэн найруулгыг оруулъя гэсэн юм. Энийг бол бас ажлын хэсэг авсан байгаа. Дээр нь саяны Х.Жекей гишүүний 8.1-д оруулсан хуульд өөрөөр заагаагүй бол 18 нас хүрсэн галт зэвсэг өмчлөх эрхтэй гэдэг заалтыг Д.Одхүү гишүүн санаачилсан. Бид хүлээж авсан. Дээр нь Батбаяр гишүүн, Одхүү гишүүн хоёрын хэлээд байсан 13 дугаар зүйлийн 1-д байгаа сумнаас тусад нь гэсний дараа байгаа түгжээтэй шүүгээ сав гэдгийг хасъя. Яагаад гэвэл өнөөдөр Монгол ахуйд энэ бас жаахан зохимжгүй. Хөдөө орон нутагт мөрдөгдөхөд жаахан хэцүү зүйлтэй ийм юм байна. Тийм болохоор энийг хасъя гэдгийг бид нар дэмжсэн. Энийг хасъя гэсэн байгаа. Гэх мэт мэтчилэнгээр ингээд найруулгын шинж чанартай өшөө зөндөө юмнууд дундуур нь байгаа болохоор энэ тохиолдолд нэлээн олон өөрчлөлтүүд орж байгаа гэж харагдаж байгаа. 
Тэгэхээр шинэчилсэн гэдгээр нь яагаад. Та бүгдийн хэлээд байгаа тэр саналуудыг тусгаад. Одоо жишээлбэл тэр хуулийн этгээд өөрөө галт зэвсгийг эзэмшихийг хориглосон маягаар явсан байсан шүү дээ, харуул хамгаалалтын заавал байгууллагад хандана гэсэн. Тэрийг бол одоохондоо харуул хамгаалалтын тухай хууль гартал энэ заалтыг өөрчлөхгүй хэвээр нь үлдээе. Одоо тэр харуул манаа нь зэвсгээ эзэмшигдэгээрээ эзэмшээд, өмч хөрөнгөө хамгаалаад байж байя гэсэн ийм санал оруулбал бид нар дэмжихэд бэлэн. Миний хувьд бол тийм байна. Энэ мэтчилэнгээр ганц хоёр орж байгаа зүйлүүд дээр өөрчлөлт хийгээд үргэлжлүүлээд явбал яасан юм бэ гэсэн З.Энхболд гишүүнээс санал тавих гэсэн юм. Тодорхой яг заалт дээр ингээд ингэвэл яасан юм бэ гэсэн юм аа яривал яасан юм бэ. Тэгвэл бид нар. Энд бол яг ингээд хатуу тэгчихье гэсэн бодлогын чанартай юм байхгүй. Өнөөдөр Монгол Улсад мөрдөгдөж байгаа хууль нь жаахан, багас ч гэсэн жаахан боловсронгуй болоосой. Дээр нь энэ амьдралтайгаа уялдуулаад тэр борлуулалтын асуудал, тэр спорт агнуурын асуудлууд дээрээ жаахан өөрчлөлт оруулъя гэсэн ийм хүсэлтэй хуулийн юм явж байгаа юм гэдгийг хэлэх гэсэн юм.
Х.Жекей: - Одоо асуулт асууж байгаа шүү дээ. Тийм. З.Энхболд гишүүн асууж тодруулъя.
З.Энхболд: - Би бол концепцийн юм яриад байна шүү дээ. Үндсэн хуульд би өөрийгөө амь насаа хамгаалах эрхтэй, өмч хөрөнгөө хамгаалах эрхтэй байгаад байдаг. Тэгээд зөвхөн цагдаагийн байгууллага буутай байж болно гэдэг хууль байж болохгүй шүү дээ. Иргэн хүн амиа хамгаалах гээд буу авъя гэхээр чи зөвхөн ангийн зориулалтаар авч болно, амиа хамгаалж болохгүй, чиний амийг цагдаагийн байгууллага хамгаална гэж М.Энх-Амгалан хэлээд байна шүү дээ. М.Энх-Амгалангийн цэргүүд чинь сумын төв дээр ганц хүн байна шүү дээ. 100, 200 километрийн цаана байгаа тэр хүний амийг яаж хамгаалах юм. Гар утсаар утасдлаа, хэдэн цагийн дараа ирэх юм тэгээд. 
Тэгээд тэр айл болгонд байгаа буунд нь хийдэг сумыг нь 10 мянга биш гадаадад байдаг үнэ дээр нь жаахан ашгаа нэмээд зарчихаж болдоггүй юм уу. Би маш энгийн юм яриад байна шүү дээ. Хуучин нөгөө ангийн нийгэмлэгийн шугамаар тараачихсан. Тэгээд малчин айл болгон буутай гэж бодох юм бол нөгөө дээрэмчид чинь очихгүй шүү дээ. Буудуулж үхэж магадгүй гээд. Энэ хууль гарлаа гээд нөгөө дээрэмчид, малын хулгайч нар чинь АКА-тай байхаа болохгүй шүү дээ. Тэд нар чинь үргэлж хууль бус зэвсэгтэй байна шүү дээ. Тэгээд ядаж урдаас нь винтов гаргадаг л байг гэж хэлээд байна шүү дээ. Тэр нь сумтай байг гээд. Тэгж нөгөө амь насаа хамгаалдгийг нь галт зэвсгийн хуулиар нээж өгөхгүй бол үндсэн хууль дээр байгаа юм чинь тунхагаараа үлдээд байна шүү дээ. Намайг хамгаалах ёстой цагдаа чинь хэдэн зуун километрийн цаана байгаад байна шүү дээ. Яах вэ тэгээд. Суман дээр байгаа ганц цагдаагийнхаа орон байрыг шийдэж өгөхгүй л байгаа шүү дээ одоо хүртэл. Юун айл болгоны үүдэн цагдаа суулгах. Тийм боломж угаасаа байхгүй. Тэгээд манайх шиг том газар нутагтай Америк улс яаж шийдсэн гэхээр бууг нь чөлөөтэй тавьж өгсөн шүү дээ. Тэр 100 километрийн цаана байгаа ферм дээр байгаа хүн өмч хөрөнгөө өөрөө л хамгаална шүү дээ. Ямар ч цагдаа хэрэггүй, ямар ч төр хэрэггүй. Очих ч боломжгүй юм чинь. 
Тэгээд нэгэнт шинэчилсэн найруулга хийж байгаа юм бол би тийм санал гаргамаар байна. Иргэн хүн амь насаа, эд хөрөнгөө хамгаалах зориулалтаар буутай байж болно. Буугаа хэрэглэсэн байхад нөгөө дээрэмчид нь буруутаад өөрөө яадаг ч үгүй байх ёстой. Тэгэхгүй бол энэ хуулийн өөрчлөлтийг ярих хэрэг байгаа юм. 
Х.Жекей: - Энэ ажлын хэсэгт байгаа гишүүд ажлын хэсгийн хуралдаанд очиж өөрсдөө суух хэрэгтэй байна л даа. Гурван удаа хуралдахад ажлын хэсгийн одоо энэ гишүүдээс хүмүүс, зарим нэг нь очоогүй шүү дээ. Тэгээд одоо энд ирчихээд концепцийн зөрүү яриад байдаг. Сая бид 8.1-ийг ярьсан шүү дээ. Иргэн болгон зэвсэг эзэмшихийг хорьсон юм байхгүй. Байгаа гэж. Харин тэр байлдааны зэвсэг, иргэний зориулалттай зэвсэг гэдэг дээр ойлголтын зөрүү байгаад байна шүү дээ. За Ц.Цолмон хариулъя. 
З.Энхболд: - Хуучин хуулийн концепци бол ангийн бууг зөвшөөрч байсан. Амь насаа хамгаалж болохгүй гээд М.Энх-Амгалан дарга хэллээ шүү дээ. Тэр чинь үргэлжлээд яваад байна шүү дээ. Би энийг амь насаа хамгаалдаг буутай болъё гээд байна. 
Ц.Цолмон: - З.Энхболд гишүүний асуултад хариулъя. Энэ галт зэвсгийн тухай хуулийн шинэчилсэн найруулгыг хийх гол үндсэн шаардлага, шалтгаан нь юунаас эхтэй вэ гэхээр одоогийн хүчин төгөлдөр үйлчилж байгаа галт зэвсгийн хууль дээр ямар зохицуулалт байна вэ гэхээр галт зэвсгийн тэр байлдааны зориулалттай галт зэвсгийн жагсаалтыг Батлан хамгаалахын сайд батална гэж байгаа юм. Өөр ямар ч тийм иргэний албаны юм бол байхгүй. Тэгэхээр хуулийн ямар нөхцөл байдал үүсч байна вэ гэхээр Батлан хамгаалахын сайдын баталчихсан тэр байлдааны зориулалттай галт зэвсгийн жагсаалт гэдэг бол төрийн нууцын зэрэглэлд орчихдог. Тэрийг цагдаагийн байгууллага ерөөсөө мэдэх боломж байхгүй ээ. Иргэд битгий хэл. Тийм учраас иргэдийн гар дээр очиж байгаа бууг байлдааны, ангийн. Тэрийг ерөөсөө мэдэх, ерөөсөө зохицуулах зохицуулалтгүй тийм хүнд байдал руу орчихоод байгаа юм л даа. 
Зүгээр тэр биеэ хамгаалах, амь насаа хамгаалах, эд хөрөнгөө хамгаалах гэх юм бол илүү том, маш том концепци яригдаж байгаа энэ дээр бол. Тэр Америкийн хууль, тогтоомж бол ондоо. Манай чиглэлийн хууль тогтоомж Ром, Германых бол шал ондоо. Яг энэ дээр ямар концепци ярих вэ. Эд хөрөнгөө хамгаалахын тулд буу хэрэглэж болох уу үгүй юу гээд маш том асуудал яригдана. Гэхдээ тэр асуудал маань бол галт зэвсгийн тухай хуулиар зохицуулагдахгүй ээ. Тэр асуудал маань эрүүгийн хуулиараа аргагүй хамгаалалт, гарцаагүй байдал гэдэг ойлголтынхоо хүрээнд яригдана. Аргагүй хамгаалалтын байдал. Өөрөөр хэлбэл зөвхөн өөр арга хэрэглэх боломж бололцоогүй тохиолдолд өөрөө амь нас, бусдын амь насыг хамгаалахын тулд галт зэвсэг хэрэглэж болох тийм зохицуулалт нь байгаа. Зүгээр иргэдийн гар дээр байгаа бууг, галт зэвсгийг хураах энэ зохицуулалт хууль дээр байхгүй. Буцаж үйлчлэхгүй. 
З.Энхболд: - Эрүүгийн хуулийн тэр тунхагийг чинь мэднэ шүү дээ. Тэгээд өрийгөө хамгаалж хүн буудчихаад ял аваагүй тохиолдол нэг байна уу? Ганц. 70, 80 жил боллоо. 
Ц.Цолмон: - Нарийвчилсан тоо судалгааг нь гаргаад өгч болно. Тэр бол Эрүүгийн хуулийн тэр гол үндсэн концепци, үндсэн ерөнхий ангийн аргагүй хамгаалалттай холбоотой асуудал яригдана. Зүгээр галт зэвсгийг нь өмчлөл, эзэмших, ашиглахтай холбоотой асуудал дээр шууд холбоотой асуудал бол бас биш байх л гэж ойлгож байна. 
З.Энхболд: - Үндсэн хуулиар би амьд явах эрхтэй. Хулгайч дээрэмчин над руу буудахаар би хэрэгтэн болчихоод байна шүү дээ. Энэ концепцио өөрчилье гээд байна шүү дээ. Тэр хулгайч дээрэмчид айл болгонд сумтай буу байдаг гэж бодох юм бол айл руу орж дээрэм хийхээ болно шүү дээ. Ийм хялбархан юм яриад байна шүү дээ. 
М.Энх-Амгалан: - З.Энхболд гишүүн ээ, ийм юм байгаа юм. Энэ АНУ-ын тод жишээ бол энэ иргэдээ зэвсэглэж өмчийг нь хамгаалуулах гэж ингэж хүн болгоныг буу эзэмшүүлэх эрх олгосон асуудал байгаа юм. Энэний туршлагаас нь аваад үзэхээр зэрэг Америкчууд өөрсдөө ярьдаг. Та нар хоёр юманд анхаараарай. Нэг нь хар тамхины асуудал байдаг, нөгөөдөх нь галт зэвсгийн асуудал дээр онцгой анхаараарай. Бид нар анхнаасаа авахуулаад яг ийм иргэнээ хамгаална, иргэнээ өөрөөр нь хамгаалуулна гээд галт зэвсгээ тараачихсан. Өнөөдөр ямар байдалд орсон бэ гэхээр зэрэг энийгээ эргээд буцаагаад хянаж чадахгүй байдалд орсон. Энэнээсээ үүдээд тэр нөгөө айхтар сургуулиуд дээр бага насны хүүхдүүд аваачиж хүн буудаж алдаг, янз янзын ноцтой галт зэвсгийн хэргүүд байнга гарч байдаг. Ийм учраас цагдаагийн байгууллага энийгээ одоо их хязгаарлаж өгөөрэй гэдэг ийм асуудал ярьж байсан. Тэгээд энэний бид бас Хууль зүйн яаман дээр эхлээд явж байсан юун дээр болохоор өөрийгөө хамгаалах гэсэн юм явж байсан юм. Тэгээд энийг бол цагдаагийн байгууллага бүр саналаа өгч байж энийг одоохондоо түр зуур болъё. Энийгээ түр зуур Монголын нөхцөл байдал нь болоогүй байна, энийг бас ингэмээргүй байна гээд. Ингээд одоо хүсэлт тавьж байгаад одоо яамны төсөл дээрээс энийг хасуулсан шүү. Тийм. Цагдаагийн байгууллага бол хүн болгон зэвсэгтэй байх нь бас онц биш юм аа гэж үзэж байгаа юм. 
З.Энхболд: - Цагдаа нар зэвсэгтэй байдаг хуультай болох гээд байна аа даа. 

М.Энх-Амгалан: - Зөвхөн цагдаа нар биш ер нь харуул хамгаалалтын байгууллага бол зэвсэгтэй байж байгаа шүү дээ. 

З.Энхболд: - Цагдаагаас тэтгэвэрт гарсан улсууд зэвсэгтэй байна гэж байгаа юм бас. 

М.Энх-Амгалан, чиний ярьж байгаа концепци бол хоёр замын нэг л байгаа. Сая Норвегид хэдэн зуун хүн буудаад алчихлаа шүү дээ. Гэтэл тэр буудуулсан хүмүүс дотор ядаж нэг хүн гар буутай байсан бол 100 хүн үхэхгүй шүү дээ. Би бол нөгөө концепцийг нь яриад байна шүү дээ. Норвеги бол их тайван улс. Иргэдээ зэвсэггүй байлгадаг. Одоо яг М.Энх-Амгалангийн ярьдаг концепциор явж байгаа юм л даа. Гэтэл нэг ухаан солиотой хүн автомат буу авчирч байгаад цүнх дүүрэн магазинтай. Буудаад л. Магазинаа солиод буудаад л. Хэдэн зуун хүний аминд хүрлээ шүү дээ. Тэгээд яагаад ийм хэрэг гардаг юм. Хэрвээ тэр буудуулсан оюутнууд дотор нэг л хүн нэг л гар буутай байсан бол тэр явдал болохгүй л байхгүй юу даа. Тэгээд энэ хоёр үзэл бодол хоёулаа амьдрах эрхтэй. Би бол зөвхөн цагдаа, цагдаагаас тэтгэвэрт гарсан хүмүүс буутай байхын эсрэг байгаа юм. Айл болгон буутай байг л дээ. Тэгээд өөрийгөө хамгаалаг л дээ. 
Х.Жекей: - Ж.Энхбаяр гишүүн нэмж асуух юм уу? 

Ж.Энхбаяр: - Би энэ дээр галт зэвсэг гэдэг маань үнэхээр их нийгмийн нарийн зохицуулалт талаас нь. Миний хувьд тэр борлуулах байна уу, бусад юм ердөө сонин биш. Тэр нь олон байх тусмаа л сайн талаасаа байг. Гол асуудал нь, дутагдалтай тал нь энийг би хэлээд байгаа юм шүү дээ. Өнөөдөр байлдааны буу гэдгийг зөвхөн Батлан хамгаалахын сайд мэддэг, цагдаа мэддэггүй болчихоод байгаа юм. Тэгсэн мөртлөө цагдаа өнөөдөр буу оруулах эрхийг нь өгөөд байгаа юм. Байлдааных мөн биш ээ мэдэхгүй өгч байгаа юм. Орж ирж байгаа буунуудын дийлэнх нь цэргийн ангид ашиглагдаж байгаа байлдааны сумаар бууддаг буу орж ирээд байгаа юм. Асуулт нь тэндээ. 
Дээрээс нь энэ иргэдийн гар дээр оччихсон бууны нэлээн буруу жишиг нь өөрөө цагдаа, хүчний байгууллагууд иргэдэд ашиглаж байсан буугаа зарсанд байгаа байхгүй юу. Массаар. Цагдаа, дотоодын цэрэг, хилийн цэрэг, батлан хамгаалах бүгдээс нь гарсан юм. Нөгөө ашиглаж байсан буунууд. Маш олон буунууд гарчихсан. Тэгээд гол нь тэр буунууд байлдааны, одоо ашиглаж байгаа байлдааны сумаар буудлага үйлдэх бололцоотой байгаа байхгүй юу. Тэгэхээр бид нарын хуулийн зорилго маань тэр, одоо Л.Болд сайд нь ороод ирлээ шүү дээ. Одоо тэр байлдааны сумаар буудаж байгаа ангийн бууг гэж үзэх үү, үзэхгүй юу гэдгийг шийдээд. Тэгэхгүй бол энэ цэргийн ангиас гарч байгаа хулгайн сумыг зохицуулж чадахгүй байна шүү дээ. Л.Болд сайд энийгээ өгөхгүй, төрийн нууц өгөхгүй болохоор цагдаагийн байгууллага ямар бууг одоо байлдааны буу, ангийн буу гэхээ мэдэхээ больчихоод байна. Тийм болохоор одоо тэгээд орж ирж байгаа болгонд өгөөд байна гээд байгаа юм. Тэгтэл орж ирж байгаа буу нийт бүртгэлтэй бууны дийлэнхи нь. Хуучин цагийн нөгөө системтэй үед байсан ангийн нийгэмлэгээр дамжуулсан буу бол өөр. Яг одоо ангийн зориулалттай. Сүүлийн 90 оноос, бидний алдаа юу гэвэл байлдааны буюу автоматаар ээлжээр бууддаг бууг иргэдийн гар дээр масс өгчихсөн. Тэр нь ахиж нэмэгдээд, импорт нь нэмэгдээд байгаа юм. Импорт нь улам нэмэгдэж байгаа юм. Гол аюул нь байлдааны сумаар буудаад байгаадаа байгаа байхгүй юу даа. 

Тэгэхээр энэний бид нарын зорилго нь байлдааны сум, цэргийн ангид байгаа сум иргэдийн гар дээр очих үүд хаалгыг хаах асуудал шүү дээ. Юмыг муугаар бодъё л доо. Нийгмийн нөхцөл байдал хүндэрлээ, болохоо байлаа, хил орчмын, бүс нутгийн юу эс болох вэ. Тэгэхэд л одоо бид хэдэн мянгаар тоологдох байлдааны сумаар буудагддаг бэлэн буунууд иргэдийн гар дээр хэдэн мянгаараа байгаа байхгүй юу даа. Асуудал тэндээ л байгаа юм. Тэгэхээр бидний Монгол Улсын төрийн бодлого нь далд бодлогоор нь дэмжээд явах нь зүйтэй гэж үзээд байгаа юм уу? Эсвэл энэ ангийн буу, байлдааны сум хоёрын энэ зарцуулалт, буу хоёрыг ялгах уу гэдэг асуудал байгаа байхгүй юу даа. Суурь нь тэр. Би тэрийг л яриад хүсээд байгаа юм. Энэ хуулиар тэр зохицуулалт алга байна шүү дээ. Өнөөдөр орж ирж байгаа, борлуулж байгаа бууны бараг 80 хувь нь байлдааны сумаар бууддаг бууны зах зээл эзлээд байгаа юм. Борлогдоод байгаа юм. Идэвхтэй, маш сайн эрэлттэй байгаа юм. Тэр нь хамаагүй хямдхан байгаа юм. Тийм болохоор цэргийн ангиас буу тасрахгүй гарч ирээд байгаа юм. Хил давж, одоо хойд Оросын цэргийн тойргуудад байгаа бүх байлдааны сумаар буудагддаг тэр буунууд чинь, тэр сум Монголын хил рүү хууль бусаар их орж ирж байгаа юм. 

За сүүлийн үед манай жишээлбэл тэр баруун талд урагшаа Шинжаан талдаа бууны захиалга нэлээн нэмэгдэж байгаа сурагтай. Автомат бууны сум хүмүүс захиалдаг сурагтай болоод байгаа юм. Тэр талаас нь бид байлдааны сум, ангийн буу хоёрын асуудлыг нэг тодорхой болгочихмоор байна л даа. Тэрнээс замгаар бууддаг буу нь бүх сум дээр зарагдсан ч хамаагүй. Тэр сум нь иргэн байх нь хамаагүй. Тэр сонин биш. Гол нь байлдааны, өнөөдрийн Монгол Улсад байлдааны сум, хэрэгсэл ангийн гэдэг нэрийн доор ард түмний гар дээр хулгайн замаар масс орох нөхцөл бололцоо байна гэдгийг л ойлгох хэрэгтэй байхгүй юу. 

Х.Жекей: - Эхлээд Ц.Цолмон, дараа нь Э.Мөнх-Очир гишүүн хариулъя. Л.Болд сайд аа, ийм байна. Нөгөө ажлын хэсэг дээр Хүрэлбаатар гэж Зэвсэгт хүчний жанжин штабын цэргийн Зэвсэглэл, хэлтсийн дарга орсон юм байна. Нэг удаа ажлын хэсгийн хурал дээр ирээд дахиж дуудаад ирдэггүй. Нэг. 

Хоёрдугаарт, нөгөө ажлын хэсэг дээр зэвсэглэлийнхээ жагсаалт энэ тэрийг нууцаар ирүүлнэ гэсэн юм байна. Тэгээд ирүүлээгүй юм байна. Тийм учраас та энэ дээр нэг анхаарчихна биз дээ. 

За ингээд Ц.Цолмон хариулаад, дараагаар нь Э.Мөнх-Очир. Л.Болд сайд юм ярих уу? Тийм ээ. Ц.Цолмон байж байгаарай. Л.Болд сайд хариулах гэж байна. 


Л.Болд: - Зэвсгийн одоо байлдааных нь аль юм, ангийнх нь аль юм гээд хуваадаг. Тэр бол тусдаа мэргэжлийн асуудал байх аа. Зүгээр саяны Ж.Энхбаяр гишүүний ярьсан дээр би буруу ойлголт үлдчих вий гэдэгт санаа зовж байна л даа. Ингээд цэргийн ангиас л ингээд сул чөлөөтэй зэвсэг алдагдаад л, сул чөлөөтэй сум одоо ингээд түгээгдээд байдаг юм шиг тийм юм байхгүй. Яах вэ өмнө нь бол тийм өнгөрсөн ороо бусгаа гэж байгаа цагт бол янз бүрийн юм гарсан юм билээ. Алдагдсан. Тоо бүртгэлээрээ цагдаагийн газар эрүүгийн хэрэг нээлттэй ингээд байж байгаа. Сүүлийн үед энэ талаар Аюулгүй зөвлөлөөс ч тодорхой чиглэлүүд гарсан. Маш нарийн нягт тооллогууд хийсэн. Дотоод дүрэм журам бүх юм чангарсан. Тийм учраас юу гэдэг юм цэргийн ангиас буу алдагдах учраас энийг ард түмэндээ хориглоё гэсэн тийм үндэслэл харин явахгүй шүү. Тэрийгээ бол та нар сайн бодоорой. Тэр үндэслэл бол ерөөсөө огт зүйд нийцэхгүй. Цэргийн ангиудын буу бол байрандаа байж байгаа. Зэвсэгт хүчин бол ямар зориулалттай гэдэг нь ойлгомжтой. Тэр бүх асуудал нь тусдаа хуулиараа зохицогдоод. Цэргийн анги дээр дэг журам алдагдана. Тийм учраас ерөөсөө энийг бол ийм юм гарахгүй байх нөхцөлийг хаая гэсэн тийм үндэслэлийг бид хүлээж авах бололцоо байхгүй гэдгийг хэлмээр байгаа юм. 

Цаана нь бол зүгээр үнэхээр иргэдэд одоо буутай байх эсэх асуудал бол эзэмших эрхийн л асуудал яриад байгаа шүү дээ. Тэрнээс яг л айл болгонд заавал аваачиж буу тарааж өгөх гээд байгаа юм бол байхгүй гэж ойлгож байгаа. Тэр эрх бол монгол хүнд байх ёстой юу гэдгийг бол үнэхээр үндэсний аюулгүй байдал талаасаа ч, олон талаас нь нухацтай бодож байж энийг бид зөв шийдвэр гаргах ёстой шүү. Өнөөдөр Швейцарь шиг ийм улсууд бол тэгээд ийм эрх нь нээлттэй байж байгаа. Финлянд шиг ийм улсууд эрх нь нээлттэй байж байгаа. Ерөөсөө бид одоо удахгүй Улсыг батлан хамгаалах үзэл баримтлалаа Улсын Их Хурал ярилцана. Тэр үед ч гэсэн ер нь бол энэ том аюулгүй байдлынхаа нөхцөл байдал, ирээдүйн Монгол Улсынхаа тусгаар тогтнол, оршин тогтнох бололцоо шаардлагын асуудал, энэ бүх юмыгаа өргөн хүрээтэй бодож байж шийдэх асуудал байх аа. Энэ бол юу гэдэг юм аягүй бол үймээн болбол яах вэ, жагсаал цуглаан болбол зөвхөн цагдаад нь буу байг, нөгөө талд нь буу гараад ирвэл яах вэ гэсэн тиймэрхүү нэг явцуу юмаар бодож болохгүй байх аа. Монголын төр бол дандаа тийм тогтворгүй байгаад байх төр биш. Угаасаа бид ардчилсан сонгуулиа яваад энэ асуудал бол гайгүй байх аа. Энэ дээр би цаашдаа нэг их санаа зовоод байх юм байхгүй байх гэж бодож байна. 

Х.Жекей: - Ц.Цолмон хариулъя. 


Ж.Энхбаяр: - Л.Болд сайд аа, өнөөдөр дэлгүүрт худалдагдаж байгаа байлдааны, Монгол Улсын цэргийн ашиглагдаж байгаа байлдааны сумаар буудагддаг буунууд зарагдаад байгаа юм. Тэгээд асуулт нь ингэж гарч байгаа  юм. Одоо манай тэр нөгөө юунаас авахуулаад ерөөсөө янз янзын нэртэй. 

Х.Жекей: - Байлдааны буу зарагдаж байгаа юм байгаа юм уу? 


Ж.Энхбаяр: - Байлдааны сумаар буудагдаж байгаа буу гэж би яриад байна. Байлдааны сумаар буудагдаад байгаа юм. Тэгэхээр энэ дээр ингээд байна л даа. Аль нь байлдааны гэж үзэх юм, алиныг нь ангийн гэж үзэх юм бэ гээд маргаан гараад байгаа юм. 

Л.Болд: - Баавгай алдаг сум бол хүн алж л таараа шүү дээ. Тийм учраас энэ нь байлдааных юм, энэ нь ангийнх юм гэж ялгах бэрхшээлтэй шүү дээ. Угаасаа байлдааны зэвсэглэл бол одоо тэр АКА автомат нь тусдаа байна. Ангийнх нь бол тэр зориулалт зориулалтынхаа ан дээрээ хэрэглэдэг сумаа хэрэглээд явна биз дээ. Тэр бол нэг их тийм асуудлын гол гэж би ерөөсөө ойлгохгүй байгаа байхгүй юу. Ер нь бол байлдааны зэвсэг бол байлдааны зэвсэг байгаа. Тэр бол харуул хамгаалалттай. Тэрэнд ямар нэгэн асуудал байхгүй. Гадуур зарагдаад ингээд байгаа юм ерөөсөө огт байхгүй. 

Тэгээд хэрвээ ангийн буу зөвшөөрч байгаа бол тэр андаа зориулсан сумаа л хэрэглэнэ шүү дээ. Тэрнээс аль нэг сумыг энэ бол зөвхөн байлдааных гэж тийм юм бол байхгүй шүү дээ. 

Х.Жекей: - Ж.Энхбаяр гишүүн ээ, Ц.Цолмон хариулаг. Тэгээд дараагаар Э.Мөнх-Очир гишүүн. 

Ц.Цолмон: - Ажлын хэсэг дээр Ж.Энхбаяр гишүүний яригдаж байсан зүйлүүд нэлээн яригдсан юм. Тэгээд зохицуулалт бол хангалтгүй байна. Зохицуулалт нь тааруухан байна. Хяналтыг нь чангатгая гэсэн ийм үндэслэлээр хуулийн төсөл боловсруулагдсан л даа. Жишээлбэл одоо сумтай холбоотой зохицуулалт ерөөсөө байхгүй. Галт зэвсгийн хууль дээр ч байхгүй, Захиргааны хариуцлагын хууль дээр ч байхгүй. Энэ хуулиар бий болгож байгаа. Хууль бусаар сум зарсан бол тэр сумыг нь хураана, орлогыг нь хураана, өөрийг нь торгоно. Нэлээн чангатгах талдаа сумны зохицуултыг оруулж ирж байгаа. Тэр өмнө нь ийм асуудлууд гарсан, ингээд сум зарагддаг байсан гэдэг асуудлууд бол бас нэлээн яригдсан. Одоо энэ зохицуулалтыг нэлээн дэг журамд нь оруулах гэж хуулийн төсөл нэлээн шахаж л зохицуулалтад нь оруулах гэж орж ирж байгаа. 

Тэр байлдааны зориулалттай галт зэвсэгтэй холбоотой харилцааг бол бид нар ерөөсөө энэ Галт зэвсгийн хуулиар ерөөсөө зохицуулахаа болъё гэж байгаа юм. Тэр мэдээж төрийн нууцын зэрэглэлд ордог, угаасаа тэр мэргэжлийн байгууллагууд нь шийдэх ёстой асуудал юм байна гээд бүх зохицуулалтыг нь Галт зэвсгийн хуулиас хасаад Батлан хамгаалах яам, харъяа байгууллагууд нь шийддэг ийм харилцаа, тэрүүгээрээ явах нь зүйтэй юм байна гэж үзсэн. Зөвхөн энэ хуулиар бол тэр иргэний зориулалттай галт зэвсгийн жагсаалтыг Хууль зүй, дотоод хэргийн сайд нь цагдаагийн байгууллагын даргын санал болгосны үндсэн дээр батлаад. Ямар ч байсан тэр иргэний зориулалттай, албаны зориулалттай гэдгээ тодорхой болгоё. Тэрний дараа энэ зохицуулалтуудыг нь, хариуцлагыг нь тодорхой болгоё, шахъя гэсэн ийм үндэслэлээр хийгдсэн төсөл байгаа юм. 

Х.Жекей: - Э.Мөнх-Очир гишүүн нэмж хариулах уу? 


Э.Мөнх-Очир: - Яах вэ манайхан мэдээжийн хэрэг өөрөө өөрийнхөө мэддэг өнцгөөс юу гэдэг юм болгоомжилж байгаа зүйлүүд байгаа л байх л даа. Ялангуяа Ж.Энхбаяр гишүүний яриад байгаа галт зэвсгээр, байлдааны зориулалттай сум, буу гэж яриад байгаа юм. Тэгэхээр сая өнгөрсөн хугацаанд одоо юу гэдэг юм 15 жилийн хооронд янз бүрийн зэвсэг орж ирснийг бид нар үгүйсгэхгүй. Хилээр, контейнерээр, худалдах зориулалттай, ашиг олох зориулалттайгаар янз бүрийн төрлийн зэвсэг орж ирснийг үгүйсгэхгүй. Тийм болохоор бид нар энэ бүгдийг цаашид яаж байхгүй болгох вэ гэдэг тал дээр, энэ дээр ярьж байгаа шүү дээ. Дээр нь сумны зохицуулалт гээд байгаа юм. Байлдааны сум гэж байгаа юм. Сумны зохицуулалт хийж болно. Энэ дээр нэг зүйл нэмэгдээд л орчихно шүү дээ. Торгууль, зарах борлуулах юм нь дээр нь, хууль бус юмнууд дээр нь, болохгүй гэдэг юмнууд нь байгаа болохоос. Сум нь өөрөө одоо байлдааны зориулалттай, тэдийн чадалтай, тийм чадалтай сум. Эсвэл ангийн зориулалттай, эсвэл одоо юу гэдэг юм харуул хамгаалалтын зориулалттай сум гээд энэ дээр бид нар зааж болно шүү дээ. Хүчин чадлаар нь, хурдаар нь. Тийм ээ. Тэгэхээр энийг зааж болно гэвэл ажлын хэсэг бид нар энэ дээр тодорхой нэг зүйл оруулж ирээд л, ийм ийм сумыг байлдааны зориулалттай гэнэ гээд. Энэ ингэнэ гээд. 

Бид нар яг ний нуугүй хэлэхэд ийм шүү дээ, Ж.Энхбаяр аа. Одоо бид нар Оросууд ангийн зориулалттай гэж үйлдвэрлээд байгаа калибраараа АКА-47 дээр хэрэглэдэг тэр юу байна шүү дээ, калибрын сум байна шүү дээ. Тэрийг хэрэглэдэг буунуудад зориулсан сум гадаадад байгаа. Ангийн зориулалттай. Хүчин чадал нь бага, хошуу нь өөр. Тэгэхээр бид нар гурван төвтэй болно гэдэг нь бид нар өрсөлдөөн бий болоосой. Энэ зориулалтын сумууд нь орж ирээсэй гэсэн хүсэл. Тэгэхгүй бол өөр маягаар бид нар энэ буунуудыг хураана гэдэг бол болохгүй ээ. Иргэдэд өнөөдөр зарагдсан. Ангийн зориулалттай гээд хууль ёсных нь дэлгүүрээр зарагдчихсан тийм калибрын сум хэрэглэдэг буунууд байна. Үнэн. Тэгэхэд тэд нарыг бид нар хураахдаа биш иргэдээс өнөөдөр буцааж авах биш, тэд нарт зориулсан тусгай ангийн зориулалттай сумуудыг нь бий болгохын төлөө энэ гурван цэг байгаасай. Өрсөлдөөн бий болоосой, оруулж ирээсэй. Энэ тал руугаа. Байлдааны зориулалттай хошуутай тэр сум, хүчин чадлуудыг нь болъё. Энийг нь хоръё гэдэг ийм л юм байгаа юм. 

Тэгэхээр бид бүгдийн өнөөдөр яриад байгаа одоо юу гэдэг юм болгоомжлолуудыг нь бүгдийг нь энэ дээр яг хуулиар нь, үг хэллэгээр нь, мэргэжлийнх нь нөгөө хүчин чадал юмаар нь заах бололцоотой Ж.Энхбаяр гишүүн ээ. Тэрийг та ийм байх ёстой гэж хэлж байгаа бол бид яг тэр сумных нь заалтыг нь оруулъя л даа. Сумны заалтыг нь оруулъя. Иргэдээс өнөөдөр З.Энхболд гишүүн хотонд байгаа тэр нэг, одоо юу гэдэг юм дээрэмчин, одоо боохойгоос хамгаалж байгаа тэр буу сумыг одоо хураах нь биш юм аа гэх юм бол бид нар хураая гэж оруулаагүй. Тэгэхдээ тэд нарт буудах, дуугарах сумыг нь зарах бололцоог нь нээе. Ердөө л энэ. Энд сайн уншвал яг тийм л байгаа. Зүгээр сумны хувьд бол бид нар зүгээр хууль бус эргэлт, галт зэвсгийн, байлдааны сумыг болъё гэсэн заалт орчихсон болохоос өөрөөр яг тийм хэмжээний ийм хүчин чадалтай сумыг иргэнийхээ гэж зааж өгөөд явахад бас бололцоо бий. Тэгээд тэрийгээ л хилээр оруулж ирж борлуулдаг. Тэр нь ангийн зориулалттай. Эсвэл одоо иргэний зориулалттай бусад юунд хэрэглэгддэг байдлаар явчихаж болно л доо. 

Х.Жекей: - За ингээд асуулт асуугаад хариулт авч дууслаа. Улсын Их Хурлын чуулганы хуралдааны дэгийн тухай хуулийн 21.11-д заасны дагуу гишүүд саналаа урьдчилан бичгээр томъёолж хуралдаан даргалагчид өгсний үндсэн дээр түүнийхээ үндэслэлийг тайлбарласан 5 минутаас илүүгүй хугацаанд үг хэлж, санал хураалгаж болно гэсэн заалт байгаа юм. Энэний дагуу санал хэлье. Санал хэлэх гишүүд байна уу? Ц.Мөнх-Оргил гишүүн, Ж.Энхбаяр гишүүн, З.Энхболд гишүүн, Э.Мөнх-Очир гишүүн, Д.Одхүү гишүүн. За Д.Одхүү гишүүн саналаа хэлье. 

Д.Одхүү: - Би ерөнхий нэг ганц байр суурь илэрхийлчихье. Тэгэх үү. Жаахан хоцроод ирсэн учраас. Зүгээр миний бодож байгаагаар бид нар галт зэвсгийн асуудал дээр их болгоомжтой ухаалаг хандах шаардлагатай байгаа юм. Тэр бусад тусгай байгууллагуудын гэхээсээ иргэдэд, ялангуяа хөдөө байгаа иргэдийн гар дээр байгаа зэвсгийн асуудал дээр бид ухаалаг хийхгүй бол энэ хууль дээр яах вэ чангалж, зарим талаараа зүгээр цэгцтэй болгох гэсэн санаа байгаа боловч энэ хууль дээр нэг юмыг л аль болох их болгоомжтой хийх хэрэгтэй юм шиг байгаа юм. Одоогийн байгаа байдлаар цагдаагийн байгууллага, бусад байгууллагуудаар бүртгэгдсэн байгаа зэвсэг гэж байгаа дотор тэрнээс илүү бүртгэгдээгүй байгаа зэвсэг бол хөдөө асар их байгаа. Тэр битгий хэл айл болгон нэг, хөдөөний айлууд ер нь буугүй айл гэж байхгүй. Тэр дээр нэмэх нь гээд байгаа. Тэгээд тэнд байгаа улсуудын гол зорилго нь ан хийхээсээ илүү малчид нөгөө хээр ганцаараа байж байгаа, гэрээр байж байгаа айлууд, иргэд өөрсдийгөө тэр мал, өөрсдийгөө болон малаа элдэв янзын хээрийн боохой, элдэв янзын амьтдаас хамгаалах, үргээх ийм л зориулалтаар илүү хэрэглэж байгаа болохоор. Илүү ямар нэгэн байдлаар буцаж хураах гэж сая Э.Мөнх-Очир гишүүн яасан. Асуудлыг нь хүндрүүлэх, хот хөдөө рүү явах элдэв янзын бүртгэлд оруулах гэдэг нь энэ нь өөрөө аягүй. Нөгөө зэвсгээ буцааж бүртгэх асуудал дээр улам хүндрэлийг бий болгоод, энэ хуулийн биелэлтэд сөрөг нөлөө үзүүлэх нэг тал байгаад байгаа юм. 

Хоёрдугаарт нь, манай зарим гишүүд түрүүний юун дээр яриад байсан. Галт зэвсгээр гэмт хэрэг хийнэ гэсэн асуудлыг болгоомжилж өгье гэж. Сүүлийн үед ер нь тооцоогоор ярих юм бол галт зэвсгээр хийсэн зохион байгуулалттай, зориудаар хийсэн гэмт хэрэг, автын болон бусад гэмт хэргээс хамаагүй бага л байгаа. Тэгэхээр бид монголчууд нэг ярьдаг байсан. Тэр байхгүйтэй адилхан. Тэгэхээр монголчуудын нэг өвөрмөц тал нь 50, 60 жил монголчууд галт зэвсэгтэй гадны улсуудыг бодвол бид нар харьцаад сурчихсан улсууд. Тийм болохоор бид нар энэ утгаар нь бодох юм бол бид нар аль болох энд иргэддээ бага ачаалалтай, бага юутай байдлаар энэ бүртгэлийн болон хяналтын системд, дахин яах системдээ жаахан болгоомжтой хандаарай гэж хүсэх гэсэн юм. 
Нөгөө талаар чангалах ёстой нэг юм байгаа нь замбараагүй энэ орж ирж байгаа импорт хийж байгаа дуртай компани болгон оруулж ирж байгаа. Нөгөө тал дээр. Яах вэ тэр дээр ер нь зүгээр чангалъя гэсэн юм. Нэгдүгээрт нь жаахан ихэсгэе. Нөгөө тал дээр тэр олон буу эзэмших эрхтэй байж байгаа байгууллагууд байгаа шүү дээ. Тэд нарыг нэлээн жаахан чангалъя гэсэн ийм л гурван үндсэн концепци дээр суугаад явахгүй бол өөр нөхцөл байдлаар чангалах тэр. Тийм. Импорт олон байгаа шүү дээ. Би импортыг яриад байгаа шүү дээ З.Энхболд оо. Импорт олон байгаа. Тэр замбараагүй импортын юмнуудыг стандартын бус янз бүрийн тийм юмнуудыг жаахан хаах маягтай. Нөгөө талаар тэр олон буу зэвсэг эзэмших, тусгай зөвшөөрөлтэй байгаа хамгаалалтын гэж байгаа байгууллагуудыг цэгцлэх асуудал дээр харин хууль бага зэрэг чангарахад буруутах юм байхгүй гэсэн ийм л ерөнхий байр суурьтай байгаа. Тэгээд санал хураахын өмнө гишүүд яаж байгаа юм. Миний оруулсан, ажлын хэсэг дээр оруулсан гээд, Д.Одхүү гээд саналууд бол ихэвчлэн тэр тал дээрээ жаахан чангалсан юмыг нь жаахан зөөллөсөн найруулгын шинж чанартай байгаа учраас би дахиж ерөнхийдөө бараг тайлбар хэлэхгүйгээр энэ саналуудаа хураалгаж дэмжиж өгөөчээ гэж хүсэх гэж байгаа юм. Баярлалаа. 
Х.Жекей: - Д.Одхүү гишүүнд баярлалаа. Ингээд хоёр талаасаа явчихъя. Ж.Энхбаяр гишүүн. 
Ж.Энхбаяр: - Яах вэ хуулийн дотор гэдэс бөөрний асуудлаасаа илүү бид бодлогын хүрээнд Монгол Улс иргэдээ зэвсэглэх үү. Зэвсгээ өөрийн өмч хөрөнгөө хамгаалахад ашиглах уу. Зэвсэглэсэн нөхцөлд ямар зэвсгээр зэвсэглэх буюу өмчөө хамгаалах бололцоо, давхар давхар бас нэг бүх юмыг бодолцох ёстой гэж бодож байна. Энэ зүгээр нэг ангийн, өнөөдрийн яг зохицуулалтын гол концепци ан агнах зориулалтаар буу эзэмшиж болно гэдэг л асуудал буюу нэгхэн л салаа мөрийг нь зохицуулж байгаа хууль. Энэний цаана өмч хөрөнгөө хамгаалах, дээрээс нь улс орны аюулгүй байдал тулгарсан үед Монголын иргэд ямар зэвсэг эзэмшсэн байх чадвартай байх ёстой юм. Энэ нь батлан хамгаалах салбарын тэр цэргийн үүргийн хэмжээндээ ч гэсэн бас хоорондоо уялдчихсан. Болохоо байхад хаана ч гэсэн Монгол Улс өнцөг булан бүрт зэвсгээ бариад зохион байгуулалтад орох чадвартай байх ч гэдэг юм уу. Тэр талаас нь би энэ Галт зэвсгийн тухай хуулийг их өргөн хараасай гэж бодож байгаа юм л даа. Тэр талаас нь асуудал яриад байгаа юм. Тэрнээс дэлгүүрийг нэмнэ, хасна, импортлогчийн тоог тодорхойлно. За тэгээд ойр зуурын юмнууд нь нэг их сонин биш. Бодлого нь чухал байгаа юм. Монгол Улс эргээд зэвсэглэх юм уу, эсхүл үгүй юм уу. Энэ концепци нь шийдвэрлэх ёстой байхгүй юу. Тэрнээс зөвхөн ан агнуурын зорилт гээд их явцуу авч үзсэн нь дутуу байгаа юм гэж хэлэх гээд байгаа юм. Тэр утгаас нь би арай өргөн хүрээнд авч үзээд, асуудлыг яриад бас давхар давхар бодолтой, алсыг харж хийж чадсан бол зүгээр юм даа гэдэг талаас нь үгээ хэлээд байгаа юм. Та нар анзаарсан бол. Яагаад ингэчих вэ, асууж байгаа асуулт маань дандаа тэр хэлбэрээр яваад байгаа юм л даа. 
Тэгэхээр концепци маань ахиад л ан агнуурын тухай л гарчихлаа. Ан агнуурын хууль, доторхи жаахан зохицуулалт орчихлоо. Тэрнээс бусад тэр зэвсгийн эзэмших, дараагийн ашиглах, улс орны аюулгүй байдал, холбох энэ асуудлаа бид энэ хуулиар зохицуулж чадсангүй гэж хэлэх гээд байгаа юм л даа. 
Х.Жекей: - За баярлалаа. Э.Мөнх-Очир гишүүн. 
Э.Мөнх-Очир: - Тэр гишүүдийн яриад байгаа зарим асуудлууд бол мэдээж тодорхой л доо. Юу юм бэ гэхээр миний санаачилсан хууль дээр та нар харах юм бол нэлээн өргөн хүрээтэй юмнууд байсан юм. Юу гэхээр сумны зохицуулалт, сум хүчин чадлаар нь. Дээр нь энэ харуул хамгаалалтын асуудалтай ч холбоотой. Хэн юу хэрэглэх юм. Дээр нь одоо З.Энхболд гишүүний санаа зовоод байгаа иргэний өөрийн биеийн өмч хөрөнгө, гэр орноо хамгаалах тийм зориулалтаар буу ашиглах нөхцөлийг ч гэсэн би бүрдүүлье гэж бодож байсан юм. Гэхдээ тэр цаг нь болоогүй юм болов уу гэж бодоод би өөрөө хуулиа эргэн татсан. Та нар мэдэж байгаа. Өнөөдөр айл бүрт гар буу байх зохимжтой байна уу. Өөрийгөө хамгаална гэдэг чинь дандаа гар бууны асуудал шүү дээ. Тийм. 
Бид нар өнөөдөр яагаад ан яриад эхлэв гээд одоо Ж.Энхбаяр гишүүн хэлж байна. Ан гэхээр бид нар энэ урт бууныхаа асуудлыг л яриад байгаа юм. Яагаад гэвэл Монголд гар бууны асуудлын зохицуулалт байхгүй болохоор бид нар урт буугаа ярьж байгаа юм. Ангаа ярьж байгаа юм. Одоо иргэний зориулалттай өөр ямар харуул хамгаалалт байдаг юм. Тийм ээ. Спортын юу байдаг юм. Тэрийгээ л ярьж байгаа юм. Тийм болохоор үнэхээр ийм санаа зовсон зүйлүүд бол байгаа. Ер нь бол биедээ буу авч явахыг, гар буу авч явахыг зөвшөөрсөн орнуудад бол өнөөдрийг хүртэл хэдэн зуун жил энэ чинь маргаантай шүү дээ. Алуулсан нь хохь, хамгаалсан нь аз. Тэгээд ингээд амьд үлдсэн нь аз, үхсэний хохь ч билүү. Тийм ээ. Тэгээд л явдаг. Одоо өнөөдөр З.Энхболд гишүүний авсан жишээ нь дээр ч гэсэн дээ. Өнөөдөр үнэхээр тэр хөхүүл хүүхэдтэй ганцаараа байгаа эмэгтэй хоёр дээрэмчин орж ирээд өөрийнх нь унтлагын өрөөг цохиж байхад 911-ээс та буудаж болно гээд зөвшөөрөл өгч байгаа нь зөв шүү дээ. Гэхдээ энийг өнөөдөр далимдуулдаг талын юм зөндөө байдаг. 
Тийм болохоор өнөөдөр энийг зохицуулъя гэж байгаа бол Ж.Энхбаяр гишүүн, З.Энхболд гишүүн хоёр, хэдүүлээ өөр хууль дээр, бас Эрүүгийн хууль дээр ч тэр энэ концепцийн юмнуудыг ярих нь зүйтэй. Энийг бүр ард түмний хэлэлцүүлэгт оруулж ирсэн нь зүйтэй болов уу гэж би хувьдаа боддог юм. Өнөөдөр ард түмэн энийг юу гэж хардаг юм бэ. Өнөөдөр үнэхээр өөрсдийгөө хамгаалах зориулалтаар ийм зэвсэг эзэмших нь шаардлагатай байна уу үгүй юу гэдгийг ард түмэн шийдэх асуудал. Энийг өнөөдөр эрх барьж байгаа бид нар шийдэх биш. Өнөөдөр гэмт хэргийг бууруулах, урьдчилан сэргийлэх үйл ажиллагаа явуулж чадахгүй байгаа төр ард иргэдээ хамгаалж чадахгүй байна аа, бид нар май та нарт буу, өөрсдийгөө нэг нэгнийгээ ал гэж өгч болохгүй шүү дээ. Тийм болохоор энийг тал талаасаа ярих ёстой байх аа. Өнөөдрийн хувьд энэ хуулийг та бүгдийг энэ саналаараа өөрсдийнхөө саналыг зөв тодорхой болгоод санал хураалтад ороод энэ хуулийг ямар ч байсан нэг зөв, нийгэмд хэрэгтэй талаас нь одоо хөдөө орон нутаг, бид бүгдийн санаа зовоод байгаад хөдөө орон нутагт байгаа малчдын асуудал. Одоо энэ иргэний хамгаалалтаар, иргэний зориулалтаар ашиглаж байгаа хамгаалалтын албадад байгаа бууны асуудал гээд энэ бүгдийг зохицуулах шаардлагатай болсон байна. Борлуулалтын асуудал дээр ярих асуудал гарсан байна. Энэ бүгдийг зохицуулах үүднээс нь та нар бас нэг санал онолоо өгөөд дэмжигдээд, саналаа хураалгаад дэмжээд ингээд яваачээ гэж хүсэх гэсэн юм. Баярлалаа. 
Х.Жекей: - Э.Мөнх-Очир гишүүнд баярлалаа. З.Энхболд гишүүн үгээ хэлье. 

З.Энхболд: - Энэ хуулийг шинэчилсэн найруулга биш нэмэлт, өөрчлөлт болгож хувиргамаар байгаа юм. Зөвхөн одоо шаардлагатай хэдэн зүйлээ аваад тэрийгээ дэмжчихээр 50 хувиасаа хэтрэхээ больчихно. Тэгэхээр нэмэлт, өөрчлөлт болчихно. Нэмэлт, өөрчлөлт болохоор хуучин хууль хэвээрээ үлдэнэ. Ийм тохиолдолд явуулъя. Тэрнээс энэ хууль бол одоо үндсэн асуудлыг шийдэж чадахгүй байна шүү дээ. 
Одоо галт зэвсгээр хийгдсэн гэмт хэргийн статистик байна л даа. Өвөрхангай аймаг 1909 буутай. 2010 онд буу хэрэглэсэн гэмт хэрэг 4 гарсан. 2011 онд 2 болж ингээд 2 дахин буурсан байна л даа. Тэгэхээр галт зэвсэг хэрэглэж гэмт хэрэг хийдэг уламжлал угаасаа манайд байхгүй учраас би бол нэг их айхгүй байгаа. Айл болгон буутай байдаг гэдгийг мэддэг. Хулгайч дээрэмчид бол тэгж хулгай дээрэм хийхээ болино л гэсэн үг. Урьдчилан сэргийлэх талтай учраас манай Эрүүгийн хуулийн заалт бол өөрчлөгдөх ёстой. Амь насаа хамгаалсан, эд хөрөнгөө хамгаалсан байх юм бол одооных шиг шийтгээд байхаа болих хэрэгтэй. Айл болгон буутай байдгаа батлан хамгаалах концепцитэйгээ уялдуулах зорилгоор энэ хуулийг дахиж Засгийн газар оруулж ирэхийг даалгасан юу гаргаад. Одоо бол зөвхөн дэлгүүрийн тоо нэмдэг, тэр ангийн бууны, одоо байгаа ангийн бууны сумны хэт үнэтэй байдлыг одоо алга болгож зах зээлийн нормальный үнэтэй болгохын тулд өрсөлдөөнд оруулах ийм хэдхэн зүйл л дэмжээд гаргачихвал болж байна л даа. Тийм учраас ажлын хэсгийг дахиж ажиллаад харуул хамгаалалт бол одоо байгаагаараа байж байг. Харуул хамгаалалтын тухай Засгийн газар дахиад бодлогоо оруулж ирэх хэрэгтэй. 
Галт зэвсгийн хууль гаргах гээд харуул хамгаалалтын бизнесийг дахиад зохицуулах гээд байгаа учраас би бол энэний эсрэг байгаа юм. Зөвхөн албан ёсны лицензтэй харуул хамгаалалтын компаниас үйлчилгээ авах болчихоод байгаа 8.1-ээр билүү дээ. Нөгөө тодорхойлолт дээр байгаа шүү дээ. 7.1 дээр. Тэгээд ийм ийм зүйлүүдээ нөгөө өөр салбар луу хальтарсан зүйлүүдээ авчих юм бол нэмэлт, өөрчлөлт маягаар одоогийн саналуудыг багасгаад гаргаж болно гэж бодож байна. Засгийн газар луу дахиад хоёр өөр хуулийн төсөл оруулж ирэх үүргийг Байнгын хороо өгмөөр байна. Харуул хамгаалалтын тухай зохицуулах юм байгаа бол яаж зохицуулах гэж байгааг бодоод ороод ир. Тэгээд хүн амь насаа өөрийнхөө буугаар хамгаалдаг зүйлийг Эрүүгийн хууль болон бусад хуулиудад тусгаж оруулж ирэх ийм үүрэг өгөөд гаргах саналтай байна. 
Х.Жекей: - З.Энхболд гишүүнд баярлалаа. Ц.Мөнх-Оргил гишүүн үгээ хэлье. 

Ц.Мөнх-Оргил: - Энэ хуулийн төслийг янзалж байхдаа энэ сая Э.Мөнх-Очир гишүүний хэлээд байгаа тэр цагдаагийнхний яриад байгаа тэр санааг бас сайн тусгаж. Би нөгөө тодорхой яг заалт зүйл дээр нь сайн мэдэхгүй байна л даа. Тэр хэдийгээр хэрэг төвөг, энэ галт зэвсэг хэрэглэж бага үйлдэгдэж байна гэдэг тоо, статистик байгаа ч гэсэн ер нь нийгэмд нэг тийм, одоо юу гэдэг юм ил бус сигнал дохио өгчихөж магадгүй шүү дээ энэ чинь. Ер нь л одоо болох юм байна. Хүн болгон галт зэвсэгтэй байж болох юм байна, ер нь гар буутай байж болох юм байна гэдэг. Буруу тал руугаа дохио чинь явчихвий дээ гэж санаа зовоод байна л даа. Тэгэхээр тэрийг нь бас сайн харгалзаж үзээрэй. Тэр заалтуудыг нь харгалзаж үзмээр санагдаад байна. Би тэр нарийн юмнуудыг мэдэхгүй болохоор. 
З.Энхболд гишүүний хэлээд байгааг би ойлгож байгаа юм. Гэхдээ тэр Америкийн соёл иргэншил, Монголын соёл иргэншил хоёр бас ялгаатай шүү дээ. Тэр Норвегид нэг галзуу нөхөр хүн буудаа л биз. Тэр одоо, тэрнээс болж Монголд ер нь хүмүүс галт зэвсэг тарааж өгөх ёстой юм аа гэдэг үндэслэл бид нар ярьж болохгүй байх гэж бодож байна. 
Х.Жекей: - За баярлалаа. Ингээд үг хэлэх гишүүд үгээ хэлээд дууслаа. Дэгийн дагуу саяны гишүүдийн хэлсэн саналыг бас тал талаас нь бид бас авч үзье, ажлын хэсэг дээр. Одоо ажлын хэсэг дээр гурван удаа хуралдаад бэлтгэсэн санал байгаа. Тэрний дагуу дэмжигдсэн саналуудаар, дэмжигдээгүй саналуудаар санал хураая. Тэр ажлын хэсэг дээр ямар ч гэсэн саналаа хураачихаад тэгээд хэр одоо юу гарах нь вэ тэрүүгээр нь цаашаа явъя гэж бодож байна. Ажлын хэсэг дахиад. 

Ажлын хэсгийн хуралдаанаар дэмжигдсэн саналуудыг одоо бид уншаад уншаад хураалгаад явчихъя. За ингээд ажлын хэсгийн хуралдаанаар дэмжигдсэн санал. 
Нэг. Төслийн 6 дугаар зүйлийн 6.2 дахь хэсгийн “автоматаар” гэсний дараах “буюу ээлжээр” гэснийг хасах. Энэ ажлын хэсгийн санал байгаа. Дэмжиж байгаа гишүүд саналаа өгнө үү. 
10-аас 9. Дэмжигдлээ. 

Хоёр. Төслийн 6 дугаар зүйлийн 6.5 дахь хэсгийг дараахь байдлаар өөрчлөн найруулах: 

“6.5. Үзмэр, цуглуулгын зориулалтаар өмчилж байгаа галт зэвсгийн гол төмрийг цоолж хөнөөх чадваргүй болгосон байна”. Санал гаргасан Улсын Их Хурлын гишүүн Д.Одхүү. Сая үндсэндээ хэлчихээд гарлаа даа. 
За ингээд санал хураая. Д.Одхүү гишүүн. Саяны эхний санал дээр юу гараад байна. Та нэг тайлбарладаа. Д.Одхүү гишүүн саналаа нэг тайлбарладаа. 
Д.Одхүү: - Та нар өөрсдөө яачих л даа. Энэ 6.5 дээр чинь үзмэрийн зориулалтаар өмчилж байгаа галт зэвсгийг зохих ёсоор хөнөөх чадваргүй болгосон байна гээд бичсэн байгаа шүү дээ. Зохих ёс гэдэг чинь ямар учиртай юм. Тэгээд цоолох. Хамгийн гол нь хүлээж байгаа нь юу вэ гэхээр зэрэг галт зэвсгийнхнээс асуусан. Ер нь зохих ёс гэдэг нь юу юм бэ. Тодорхой байх ёстой, хууль. Тэгэхээр юу яасан гэхээр тэр цохилтыг, цохиурыг нь янзалдаг, эсвэл тэр арга нь юу юм бэ, голыг нь цоолдог юм аа гэж хэлсэн. Тэгэхээр за тэгвэл цоолдог юм байна гэдгээр нь тодруулж л бичсэн юм. 
Ямар ч гэсэн энэ нөхдүүдийн өөрсдийнх нь ярьснаар зохих ёсоор гэдэг тийм. Хүлээж байгаарай. Зохих ёсоор гэдгийг байна шүү дээ янз бүрээр тайлбарладаг учраас. Тэгээд тэрнээс болж хууль дээр тодорхой байх ёстой гэсэн. Зохих ёс гэдэг нь аюулгүй болгоно гэж юу вэ гэхээр зэрэг гол төмрийг нь цоолдог гэж хэлсэн учраас тэрийг нь л бичсэн юм. Тэгвэл одоо тэгээд энэ нөхдүүд тэр мэргэжлийнхэн надад тайлбарлаж хэлж өгсөн. Би нэг их сүрхий галт зэвсгийн юу биш. Тэр өөрөөр, зохих ёсоор гэдэг дотор надад гол төмрийг нь цоолдог гэдгээс өөрөөр тэрийг аюулгүй болгодог ямар юм байдаг юм бэ, тэрийг л хэлээд өг. Энэ хүмүүсийн хэлж байгаа юм шиг юу гэдэг юм амыг нь гаргана ч гэдэг юм байдаг юм уу. Тэрийг нь та нар хар л даа. Яагаад гэвэл энэ чинь өөрөө хуульд, Л.Болд сайд аа, би дахиад хэлж байна. Зохих ёсоор гэдэг бөөрөнхий үг хууль дээр байж болдоггүй юм аа гэдэг зарчмыг хэлсэн. Тийм учраас эд нар өөрсдөө яасан. 
Э.Мөнх-Очир: - Үзмэр цуглуулга гэж орсон байгаа юм. Үзмэр цуглуулгын зориулалтаар өмчилж байгаа галт зэвсэг гэж байгаа байхгүй юу. Тэгэхээр үзмэр гэдэг бол ойлгомжтой. Угаасаа музейд байгаа буунууд бол буудах шаардлагагүй. 
Ийм байгаа Л.Болд гишүүн ээ. Тэгвэл одоо бид нар энэ хууль дээрээ музей, цуглуулгад оруулах бууг гаднаас нээлттэй оруулна гэж зоох ёстой байхгүй юу. Би өнөөдөр бууны музей байгуулъя. Дэлхийн бүх төрлийн бууг оруулж ирээд тавимаар санагдъя. Ёстой шүү дээ. Музей юм чинь. Эсвэл би өнөөдөр цуглуулгын хүн. Өнөөдөр би нэг төрлийн бууны одоо 7, 8 модификацийг оруулж ирээд тавимаар байна шүү дээ. АК, АКМ хэдтэй юутай хийтэй нь тавимаар байна шүү дээ. Оруулж чадахгүй шүү дээ би энийг чинь. Би энийг хэзээ ч оруулж ирж чадахгүй. Хуулиараа болохгүй. Хуулиараа би гэртээ АК тавьж чадахгүй шүү дээ. Тэгэхээр энийг яаж тавьдаг вэ, гол төмрийг нь цоолоод буудах чадахгүй, хөнөөх чадваргүй болгоод л тавих ёстой. Энэ чинь хөнөөх чадваргүй байх ёстой шүү дээ. АК чинь өнөөдөр танай юуны, байлдааны зэвсэг. Энэ хуулиар чинь байлдааны зэвсэг хүний гар дээр байж болохгүй шүү дээ. Би харин тийм буу цуглуулдаг хүн байвал яах вэ. Тийм юм байхгүй. Өнөөдөр байлдааны зэвсэг цуглуулдаг хүмүүс байгаа. Дэлхий дээр ч байгаа. Таны хэлж байгаагаар. Тэгэхээр энийгээ яах вэ. Та надад гарц хэлээд өг. 
Д.Одхүү: - Тэгэх юм бол энэ чинь хүн болгон минийх, би ан хийх гээгүй, бие хамгаалах гээгүй, би цуглуулга хийж байгаа юм гээд галт зэвсгүүд байлгаж л байна. Одоо буудах чадвартай галт зэвсгүүд цуглуулчихаад. Би 20 пулемёт авчирч тавьчихаад бүгдийг нь цуглуулга гээд л сууж байя л даа тэгвэл. 
Х.Жекей: - Э.Мөнх-Очир гишүүн ээ, ерөөсөө саналаа хураачихвал яасан юм бэ. Хөнөөх чадваргүй болгоно гэдгийг бүгдээрээ дэмжиж байгаа юм байна шүү дээ. Тэгэхээр тэр мэргэжлийн улсууд яаж хөнөөх чадваргүй болгодогыг тэрүүгээр нь жишиг байгаа байлгүй дээ. Тэгж явчихвал яасан юм. Заавал гол төмөр гэхээр. Тэр цагдаагийнхан хариулт өгөөч. 
М.Энх-Амгалан: - Одоо ерөөсөө ганц хэрэглэж байгаа арга нь л гол төмрийг нь цоолох ажил байж байгаа. Тийм. 
Х.Жекей: - Одоо ерөөсөө нийт жишиг нь үү? 

М.Энх-Амгалан: - Тийм. Ер нь яриад байгаа цуглуулгын юмыг бол тэр угаасаа цоолно гэдэг маань угаасаа цуглуулгынхаа чанарыг алдуулчихаж байгаа байхгүй юу. Ер нь бас яриад байгаа юм зөв зүйтэй юм байгаа юм. Гэхдээ яг галт зэвсэг гээд энэ байлдааны галт зэвсгийг ингээд цуглуулж байна гээд ингээд гар тавьчихаар зэрэг хүн болгон, түрүүний ярьдаг Д.Одхүү гишүүнтэй адилхан юм яриад явдаг ийм юм. 
Х.Жекей: - Санал хураая. 6.5. Үзмэр, цуглуулгын зориулалтаар өмчилж байгаа галт зэвсгийн гол төмрийг цоолж хөнөөх чадваргүй болгосон байна гэдгийг дэмжиж байгаа гишүүд гараа өргөе. 
10-аас 6. Дэмжигдлээ. 

Гурав. Төслийн 8 дугаар зүйлийн 8.1 дэх хэсгийг дараах байдлаар өөрчлөн найруулах:

“8.1. Хуульд өөрөөр заагаагүй бол 18 нас хүрсэн, эрх зүйн бүрэн чадамжтай, галт зэвсэг эзэмших аюулгүй ажиллагааны зааварчилга авсан Монгол Улсын иргэн иргэний зориулалттай галт зэвсэг өмчлөх эрхтэй”. Санал гаргасан Улсын Их Хурлын гишүүн Д.Одхүү. Д.Одхүү гишүүний санал байна. Түрүүний нөгөө маргаан дагуулсан асуудлыг нэлээн тайлах маягаар орж ирсэн. 8.1-ийг дэмжиж байгаа гишүүд саналаа өгнө үү. 
10-аас 7. Дэмжигдлээ. 
Дөрөв. Төслийн 13 дугаар зүйлийн 13.1 дэх хэсгийн “сумнаас тусад нь” гэсний дараах “түгжээтэй шүүгээ /сав/-нд” гэснийг хасах. Нөгөө бөөн маргаан дагуулаад байсан юм даа. Энийг хасъя гэж байгаа юм байна. Санал гаргасан Улсын Их Хурлын гишүүн Д.Одхүү. Дэмжиж байгаа гишүүд саналаа өгнө үү. 
10-аас 6. Дэмжигдлээ. 

Тав. Төслийн 18 дугаар зүйлийн 18.4 дэх хэсгийн “асуудлыг” гэсний дараах “бүрэн” гэснийг хасах. Санал гаргасан Улсын Их Хурлын гишүүн Д.Одхүү. 
10-аас 7. Дэмжигдлээ. 

Зургаа. Улсын тэмдэгтийн хураамжийн тухай хуульд нэмэлт, өөрчлөлт оруулах тухай хуулийн төслийн 13.1.4 дэх заалтыг дараах байдлаар өөрчлөн найруулах:
“13.1.4. галт зэвсэг, сумыг импортлох, нийтэд худалдах тусгай зөвшөөрөл олгоход 7 000 000 төгрөг”. Санал гаргасан Улсын Их Хурлын гишүүн Д.Одхүү. Дэмжиж байгаа гишүүд саналаа өгнө үү. 
10-аас 7. Дэмжигдлээ. 

Долоо. Төслийн 10 дугаар зүйлийн 10.2, 10.3 дахь хэсгийг төслөөс хасах. Ажлын хэсгийн санал байна. Дэмжиж байгаа гишүүд саналаа өгнө үү. 
10-аас 6. Дэмжигдлээ. 

Найм. Төслийн 13 дугаар зүйлийн 13.5 дахь хэсгийн “зориулалтын байртай” гэсний дараа “тир” гэж нэмэх. Энэ ч чухал юм байсан юм. Дэмжиж байгаа гишүүд. Ажлын хэсгийн санал байна. 
10-аас 6. Дэмжигдлээ. 

Ес. Төслийн 15 дугаар зүйлийн 15.2 дахь хэсгийн “7 хоногийн дотор” гэснийг “14 хоногийн дотор” гэж өөрчлөх. Ажлын хэсгийн санал байна. Дэмжиж байгаа гишүүд саналаа өгнө үү. 
10-аас 6. 

Арав. Төслийн 14 дүгээр зүйлийн 14.4 дэх хэсгийн “улсын хэмжээнд нэг” гэснийг “улсын хэмжээнд гурав” гэж, “цагдаагийн байгууллагын харъяанд” гэснийг “цагдаагийн байгууллагын хяналтад” гэж тус өөрчлөх. Дэмжиж байгаа гишүүд саналаа өгнө үү. Ажлын хэсгийн санал байна. 

10-аас 6. Дэмжигдлээ.

Арван нэг. Галт зэвсгийн албан татварын тухай хуулийн төслийн 3 дугаар зүйлийн 3.1 дэх хэсгийн “шүүхийн шийдвэр гүйцэтгэх байгууллагын” гэсний дараа “Олон улсын буудлага спортын холбоонд гишүүнчлэлтэй Монголын буудлага спортын холбооны” гэж нэмэх. Санал гаргасан ажлын хэсэг. Дэмжиж байгаа гишүүд саналаа өгнө үү. 
10-аас 6. 

Хоёр дахь. Ажлын хэсгийн хуралдаанаар дэмжигдээгүй саналууд байна. 
Нэг. Төслийн 13 дугаар зүйлийн 13.4 дэх хэсгийн “тохиолдолд” гэсний дараа “мэдсэнээс хойш” гэж нэмэх. Санал гаргасан Улсын Их Хурлын гишүүн Д.Одхүү байна. Д.Одхүү гишүүн тайлбарлая. Саналаа. 
Д.Одхүү: - Энэ дээр зүгээр хүн буугаа алдсан гэдгийг мэдэх тохиолдол байна. Бас  мэдэхгүй агуулах, элдэв янзын өөр юунд байдаг юм байлгаж байгаад. 24 цагийн дотор гэж. Нөгөө хүн нь 25 цагийн дараа мэдэх юм бол шууд тэр хүнийг яах тийм шалтгаан болоод байсан учраас энийг мэдсэнээс хойш гэдэг тийм байдлаар засъя л гэсэн юм. Тэрнээс биш нөгөө хүнийг өөрөөс нь шалтгаалахгүйгээр буу алга болсон юм уу, алдагдсаныг мэдэхгүй байх тохиолдлууд бас нэлээн гарна гэж бодсон юм. 
Х.Жекей: - За дэмжих боломжгүй гэдгээр санал хураая. Гишүүд саналаа өгнө үү. 
10-аас 1. Тэгвэл энэ бослоо гэсэн үг шүү дээ. 

Хоёр. Төслийн 5.2 дахь хэсгийг дараах байдлаар өөрчлөн найруулах: 

“5.2. Энэ хуулийн 5.1-д заасан ангилалд хамаарах галт зэвсгийн нэр, төрөлд 6.1-д заасан буудлын спортоор хичээллэх зориулалттай буу зэвсэг хамаарахгүй бөгөөд жагсаалтыг цагдаагийн төв байгууллагын санал болгосноор Хууль зүй, дотоод хэргийн асуудал эрхэлсэн Засгийн газрын гишүүн батална” гэсэн санал гаргасан Улсын Их Хурлын гишүүн Э.Мөнх-Очир. Энэ саналыг дэмжиж байгаа гишүүд саналаа өгнө үү. 
10-аас 0. Энэ бас бослоо. 

Гурав. Төслийн 5.2 дахь хэсгийг дараах байдлаар өөрчлөн найруулах:

“5.3. Энэ хуулийн 5.2-т заасан жагсаалтад ороогүй, мөн 6.2-т заасан буудлагын спортоор хичээллэх зориулалттайгаас бусад галт зэвсгийг Монгол Улсын нутаг дэвсгэр дээр ашиглах, эзэмших, өмчлөхийг хориглоно”. Санал гаргасан Улсын Их Хурлын гишүүн Э.Мөнх-Очир. Саналаа тайлбарлах уу? За. 

Э.Мөнх-Очир: - Энд нэг ийм юм гараад байгаа юм. Юу гэхээр өнөөг хүртэл ирэх жилийн, одоо тэр ганц цэг байсан шүү дээ. Дэлгүүр байсан, борлуулж байсан. Тэр маань ирэх жилийн буу сумныхаа тоог зөвшөөрүүлдэг байсан юм билээ. Одоо жишээлбэл би тэдэн ширхэг сум оруулна, тэдэн ширхэг буу оруулна гээд. Гэтэл өнөөдөр 3 төвтэй болоод, дээр нь энэ бидний яриад байгаагаар өрсөлдөөн бий болгоод, шинэ төрлийн буу оруулна, энэ тэр. Энэ сумыг бол хөдөө орон нутагт хомсдол хиймлээр үүсгээд байгаа сумдуудыг бол сум оруулж ирнэ гэдэг асуудлыг бол нээлттэй болгоё гэсэн асуудал. 
Дээр нь өнөөдөр зөвхөн ангийн зориулалттай биш. Янз бүрийн төрлийн спортоор хичээллэж байгаа хүмүүсийн тоо нэмэгдэж байна. Өнөөдөр нас харгалзахгүйгээр нэмэгдэж байна. Байгууллага болгон өөрөө дэргэдээ, одоо хүчний байгууллагууд ч тэр, тиртэй болж байна. Эндээ зориулсан сумны хязгаарлалт тавих нь зохисгүй юм болов уу гэсэн ийм л санаанаас оруулсан юм. 
Х.Жекей: - За Хууль зүйн яам тэр дээр ямар байр суурьтай байна. Хэлдээ. Ажлын хэсгийн Ц.Цолмон дарга. 
Ц.Цолмон: - Ажлын хэсэг дээр ярьж байгаад энэ саналыг, Э.Мөнх-Очир гишүүний саналыг дэмжих боломжгүй гэж үзсэн юм. 
Х.Жекей: - За санал хураалгаад шийдчихье ерөөсөө. Энэ саналыг дэмжиж байгаа гишүүд. 
З.Энхболд: - Одоо энэ хууль чинь нөгөө буруу хураадаг заалт чинь байна шүү дээ. Хууль зүйн сайдын зөвшөөрөөгүй бүх бууг хураана гэсэн байна шүү дээ. 5.3 дээр. 5.3-аа уншдаа. Хуулийнхаа оригиналь. 
Х.Жекей: - 5.3. Энэ хуулийн 5.2-т заасан жагсаалтад ороогүй. Э.Мөнх-Очир тайлбарла. 
З.Энхболд: - Э.Мөнх-Очир бол энэ жагсаалтад спортын бууг нэмэх санал гаргасан юм байна. Анх оригиналь заалт чинь тийм байна шүү дээ. 
Х.Жекей: - За 5.3-ын оригиналь нь ийм байна шүү дээ. Энэ хуулийн 5.2-т заасан жагсаалтад ороогүй галт зэвсгийг Монгол Улсын нутаг дэвсгэр дээр ашиглах, эзэмших, өмчлөхийг хориглоно гэсэн гэсэн байна. 
З.Энхболд: - Хууль зүйн сайд нэг жагсаалт гаргаад, тэрнээс үлдэж байгаа бүгдийг нь хураа гэсэн үг шүү дээ. Мөнгийг нь өгөхгүйгээр хураа гэсэн үг байхгүй юу. Тэгээд ийм хууль гаргаад автомашины татвар нэмсэн хууль дээрээ нэмээд, бензиний үнэ нэмсэнтэйгээ нэмээд тэгээд олон нийтээс ямар санал авах гэж байгаа юм бол доо. 

Э.Мөнх-Очир: - Энэ дараагийн санал л даа. Одоо бид нар нөгөө нэг өмнөхөөр нь, хоёр дахиар хурааж байгаа юм. Гурав дахь нь таны ярьж байгаа санал. Тэгэхээр би энэ дээр үзэлцээд болохгүй болохоор нь ядахдаа бууныхаа төрлүүдийг, манайх чинь одоо аягүй олон төрлөөр хичээллэхээр болж байгаа цаашаа. Одоо холын зайны 300. Одоо энэ Л.Болд сайд мэдэж байгаа. Сая нөгөө цагдаа, армийн олимпод манайх оролцоод ирэхэд холын зайны ганц ч хүн буудаагүй. Тэгэхэд манайхан 300-д аягүй сайн бууддаг. Холын зайнд их сайн бууддаг. Хараа сайтай. Тэгээд тэр олимпод оролцоод, төрлөөр орох гэхээр их том том буунууд орж ирэх болдог. Энэ буу бол одоо галт зэвсгийн жагсаалтад оруулахгүй бол бид нар оруулж ирж чадахгүй болчихоод байгаа юм. Спортын төрлүүдийг хөгжүүлж чадахгүй. Тийм болохоор би ядахдаа спортын төрлийн гэдгийг нь авч үлдэх гэж оруулсан юм. Үнэн хэрэг дээрээ бол уг нь бол энэ Засгийн газрын гишүүн өнөөдөр бууны төрлийг жагсааж байдаг бол буруу байхгүй юу. Өнөөдөр жилд арван хэдэн, үйлдвэр болгон өөрийн гэсэн 7, 8 модификаци гаргаж байгаа. Тэрийг энэ Засгийн газрын сайд хянаад сууж байх ямар ч бололцоо байхгүй. 
Тийм болохоор ан агнуурын зориулалттай бууны өөрчлөлтийг өнөөдөр энд жагсаалтаар баталж байдаг бол уг нь буруу. Калибраар батлагдах нь зүйтэй. Сумны хүчин чадлаар батлах нь зүйтэй. 
З.Энхболд: - Тийм учраас энэ хуулийг гаргаад Засгийн газар нь хүмүүсийн дургүй хүргээд, бууг нь хураагаад ингээд яваг л дээ. Шалтгаан мундаж байгаа биш. Бинзений үнээ нэмчихсэн, валютын ханшаа нэмчихсэн, автомашины татварыг нь 13 мянган доллар болгочихсон. Одоо буунуудыг нь хурааж авна. Тэгээд заавал хамгаалалтын компаниар үйлчилгээ ав гээд. Өшөө яаж дургүйг нь хүргэмээр байгаа юм. Батлаад өгье л дээ, тэгээд. 

Х.Жекей: - Санал хураагаад явах уу даа. Тэртээ тэргүй дэгээрээ л явна шүү дээ. Хасъя гэдгээр санал хураачих юм уу, эсвэл. 
З.Энхболд: - Би ерөөсөө гуравхан заалт оруулъя гэсэн шүү дээ. Тэр спортыг чинь зөвшөөрье. Тэр хамгаалалтаа болъё. Тэгсэн чинь одоо ингээд санал хураагдаад. Биш ээ, энэ хуулийг ерөөсөө авч болох юм нь дэлгүүрийн тоо нэмэх, сумны үнийг бууруулахын тулд. Тэгээд спортод зөвшөөрөл өгөх ийм л зөвхөн зүйлээр хязгаарлая гэхээр үгүй ээ, бүгдийг нь гаргана гээд байгаа байхгүй юу. Бүгдийг нь гаргахын эсрэг байна. Би угаасаа саналаа хэлсэн. Би хэлсэн шүү дээ. Чи тэгээд юугаа зүтгүүлээд байх юм байна шүү дээ. Ц.Нямдоржийн жагсаалт гарснаас бусад бүх бууг хураа гэдэг юмыг. 
Энэ хууль чинь Хууль зүйн. Зөөллөж биш ээ. Энэ хуулийн концепци чинь Хууль зүйн сайд жагсаалт гаргана. Тэрнээс бусад бууг нь хураа гэдэг юм оруулж ирээд байна шүү дээ. Үгүй энэ Засгийн газар чинь оруулаад ирсэн. Чи дэмжээд байна шүү дээ. Харин би тэгээд энэ хуулиа боль гээд байна шүү дээ. Би бол бүр бүрмөсөн буцаая гэж байна. 
С.Эрдэнэ: - Хурал даргалж байгаа хүнд нэг санал оруулчихъя. Горимын санал оруулъя. 
Х.Жекей: - Саяны саналыг байна шүү дээ тэнд бичиж байна. Одоо түрүүгээрээ тэр томъёоллыг Э.Мөнх-Очир гишүүнийхээр хураалгачихъя. 
С.Эрдэнэ: - Би харин түрүүн Д.Одхүүтэй хэрэлдээд байгаа гол үндэслэл нь энийг л би харчихаад хэрэлдээд байгаа байхгүй юу. Юу гэхээр яах гээд хэний сонирхлоор, ямар сонирхлоор энэ иргэдийн гар дээр байгаа галт зэвсэг гэнэ үү, юу гэнэ үү энэ буу зэвсгийг хураах гээд байгаа юм. Ер нь хэнээс айгаад хураах гээд байгаа юм. 
Тэгээд одоо наад энэ гарын мухарлаж аваад яах гэж байгаа юм. Хонь шиг төхөөрөх гэж байгаа юм уу, яах гэж байгаа юм тэгээд. Одоо хөдөө малчид, малтай малчид яаж өөрийгөө хамгаалах юм. Одоо Х.Жекей бол одоо аягүй сайн мэдэж байгаа шүү дээ өөрөө. Хөдөөгийн малчид яасан хэцүү амьдралтай байдаг билээ. Сүүлтэй, сүүлгүй чононууд нь малыг нь дээрэмдэнэ, зулгаана, иднэ. Одоо тэрийг нь хэн хамгаалах юм. Үхчихсэн, алуулсан хойно нь л цагдаа очдог шүү дээ ер нь. 
Х.Жекей: - Энэ маргаан дагуулж байгаа хоёр асуудлаар Э.Мөнх-Очир гишүүн. 5.2-ыг хасъя гэж байгаа юм байна. 

С.Эрдэнэ: - Би бол энэ хуулийг бүр бүхэлд нь буцаах горимын санал оруулмаар байна. 

Х.Жекей: - Ийм байна. Энд санал ирсэн байна. Би та нарт хэлье. Тэгээд та нар бодоодох. Д.Одхүү гишүүн жаахан байж бай. Ийм байна. З.Энхболд, Э.Мөнх-Очир гишүүн нар байна шүү дээ 5.2, 5.3-ыг хасъя гэж оруулж байгаа юм байна. Мөн З.Энхболд гишүүн 7 дугаар зүйлийг хасъя гэсэн саналыг одоо оруулж байна гэж ойлгож хураалгаж болох уу? 
З.Энхболд: - Хурал даргалагчаа ийм байна л даа. Энэ хурал эхлэхэд. Одоо 2 цагийн өмнө тавьсан асуултад ерөөсөө хариулт олдохгүй байгаа байхгүй юу. Үйлдвэр нь ангийн буу гээд гаргачихсан. Тэгсэн мөртлөө АК-ны сум ордог буунуудыг хураах уу, үгүй юу гэж ярьсаар байгаад одоо хураая гэдэг хуулиа гаргах гэж байна шүү дээ. Мөнгийг нь өгөхгүйгээр хураана. Энэ асуудлаа шийдээгүй хууль байхгүй юу даа. Энэ Ж.Энхбаяр 2 цаг ярилаа шүү дээ. Дэлхий даяараа ангийн буу гэж ангилалд ордог, тэгсэн мөртлөө АК-ны сум ордог буу байна шүү дээ. Тайгер байна, Вибер байна. Харин одоо энэ хуулийг бид нар энэ чигээр нь гаргачих юм бол Ц.Нямдорж жагсаалтаа гаргаад тэр дотор байхгүй буунуудыг хураагаад л авчихна. 
Х.Жекей: - За Э.Мөнх-Очир гишүүн тайлбарлаадах, одоо. Одоо энэ санал гаргасан учраас тэрнийхээ дагуу ингээд явах гээд байна шүү дээ. Тийм учраас дэгээ барьж байгаа юм. 
Э.Мөнх-Очир: - Ийм байдлаар явбал болж байна уу? Саяны таны хэлээд байгаа 5.2, 5.3. Энэ нь юу гэхээр Засгийн газрын гишүүн цагдаагийн байгууллага санал болгосноор батална. Дээр нь энэ эзэмших, ашиглах, өмчлөхийг хориглоно гэдэг хоёр заалтыг хасъя. Зохицуулах юм байхгүй. Юу гэхээр одоо даалгавар өгнө шүү дээ. Ажлын хэсэгт. Ж.Энхбаяр аа. Чи энийг сайн сонс. Сумны бууных нь өөрсдийнх нь ангийн зориулалтынх нь хүчин чадлыг нь зааж өгье, энэ дээр. Сумны. Ганцхан зүйл нэмж байна шүү дээ. Харин ажлын хэсэгт даалгавар болгочих л доо. Тэгээд бид нар нэмчихнэ шүү дээ. Сумыг бол нэмээд. Одоо тэр жагсаалтын асуудлыг хуучнаараа явж л байг. Энийг бид нар хасчихаар хуучнаараа явчихна шүү дээ. 
З.Энхболд гишүүн ээ, одоо энэ хоёр заалтыг хасчихаар. Энэ хоёрыг хасчихаар хуучин хуулиараа явчихна. Хуучин хуулийнхаа зохицуулалтаар. Тэр нь юу юм бэ гэхээр Батлан хамгаалахын сайд нууцаар тэрийгээ батлаад явдагаараа явна. Мөн үү. Хуучнаараа л явж байг л дээ. 
Наадахаа унш л даа та нар. 5.2, 5.3-ыг татъя гэж байна шүү дээ. 5.2, 5.3. Засгийн газрын гишүүний батлах, тэгээд тэр өмчлөх, энэ эзэмшихийг хориглоно гэдгийг хасъя гээд байна шүү дээ. 
Д.Одхүү: - Эд нарыг татчихаар яадаг юм З.Энхболд оо. Оруулж ирснээр нь л байна шүү дээ. 

З.Энхболд: - Харин тийм. Оруулж ирсэн чинь буруу байгаа байхгүй юу. 
Э.Мөнх-Очир: - Та юу татах гээд байгаа юм. Та санаачлага гаргаагүй юм чинь. Таны санаачилж байгаа юм шүү дээ. Та бид хоёрын 5.2, 5.3-ыг татъя гээд би энэ саналын томъёоллоо өгчихөөд байна шүү дээ. Дээр нь таны хэлээд байгаа тэр 7 дугаар зүйлийг чинь хасчихъя гээд байна шүү дээ энэ. Албаны зориулалттай галт зэвсэг гээд тусгай байгууллагаас очиж ингэдэг, байгууллагаар хамгаалуулна гэдгийг хасчихья. Хуучнаараа явж байг. 
Х.Жекей: - Гишүүд ээ, дэгээрээ явъя. Одоо гишүүд санал гаргаж энэ баланк дээр өгчихлөө. Энийг одоо би хураагаад явчихъя. За ингээд З.Энхболд гишүүн, Э.Мөнх-Очир гишүүний санал гэж хураалгаж болж байна уу? Энэ 5.2, 5.3-ыг хасъя гээд. За З.Энхболд гишүүн. 
З.Энхболд: - Зөвхөн 5.2, 5.3-ыг хассанаар юм шийдэгдэхгүй байхгүй юу даа. Одоо энэ Хууль зүйн яамны оруулж ирсэн концепци чинь өөрөө алга болж байгаа. 5.2, 5.3-ыг алга болгочихоор зүгээр тунхаг үлдэж байгаа юм. Иргэнийх байна, албаных байна гээд. Энүүгээр чинь зохицуулалт чинь бүгд алга болж байгаа байхгүй юу. Одоо тэгэхээр үйлдвэрээсээ ангийн буу гээд үйлдвэрлэчихсэн. Тэгсэн мөртлөө байлдааны сум ордог бууг байлдааных гэж үзээд хураах уу, үгүй юу гэдэг юм аа л шийдэх ёстой. Харин болъё гэчихээр чинь энэ хууль чинь гараад ямар ч хэрэггүй байхгүй юу. Асуудал чинь үлдчихэж байгаа байхгүй юу. 
Х.Жекей: - З.Энхболд гишүүн тэгж үзэж байгаа юм байна. Тэгвэл Э.Мөнх-Очир гишүүн. За Ц.Цолмон дарга энэ нэг тайлбар хэлээдэхдээ. 
Ц.Цолмон: - 5.2-ыг бол бид нар юу гэж хүсээд байна вэ гэхээр. З.Энхболд гишүүний хэлээд байгаа үнэн л дээ. 5.2-ыг хасчих юм бол энэ хуулийн концепци уначихна. Байхгүй болчихно. 
З.Энхболд: - 5.2, 5.3-ыг хасъя гэдэг санал албан ёсоор гаргачихъя. Тэгэхээр энэ Засгийн газар татаж авах юм байна л даа. 
Ц.Цолмон: - Саналын томъёоллоо бид нар 5.3-аар янзлаад..
З.Энхболд: - Янзлах боломж байхгүй. 

Ц.Цолмон: - Боломжтой хэлбэрээр янзлаад..

З.Энхболд: - Бүх АК-ны сум ордог бүх ангийн бууг л оруулахгүй, одоо байгааг нь хурааж ав л гэсэн үг. 

Ц.Цолмон: - Ер нь бол ингэж. Ажлын хэсэг дээр яригдсан юм бол энэ шүү дээ. Хуулийн төсөл ингээд батлагддаг юм аа гэхэд энэ хууль буцааж урагшаагаа үйлчлэхгүй ээ. Энэ хууль батлагдаад гарахаас өмнө өмчлөх эрхээ авчихсан буунуудын, гэрчилгээтэй буунуудыг бол хураах боломж байхгүй ээ. Энэ батлагдсанаас хойшхи бууны юманд бол үйлчлэх юм байна гээд. 
З.Энхболд гишүүн ээ, зүгээр томъёоллыг бид нар яриад, 5.3-ыг эндээс хасаад..

Х.Жекей: - Ингэе. Санал одоо оруулж байгаа гишүүд саналаа хураалгах уу? Э.Мөнх-Очир гишүүн. Энэ саналаа хураалгах уу? 
Э.Мөнх-Очир: - Миний хувьд бол наадах чинь улс төр явчихсан юм байна. Наадах чинь явахгүй. Болъё. 
Х.Жекей: - Үгүй үгүй. Э.Мөнх-Очир оо, чи байж бай л даа. Чи саналаа хураалгах уу, үгүй юу? Энэ саналаа. 
Э.Мөнх-Очир: - Уншаагүй юмыг, юугаа яриад байгаа юм бэ. 

Х.Жекей: - Саналаа хураалгана гэвэл би хураалгах гээд байна. Хураалгахгүй гэвэл хураалгахгүй. За хураалгая. 
З.Энхболд: - 5.2, 5.3-ыг хасахыг дэмжиж байна. Тэгэхээр Засгийн газар татаад авах юм байна гэж ойлгож байна. Тийм. 
Х.Жекей: - Тэгвэл ингэж байна. Төслийн 5.2 дахь хэсгийг дараах байдлаар өөрчлөн найруулах гээд Э.Мөнх-Очир гишүүний санал байгаа юм байхгүй юу. Ажлын хэсэг дээр. 
З.Энхболд: - Биш ээ. Өөрчлөн найруулахаа больчихсон. Хоюуланг болъё гээд. 
Х.Жекей: - Би хэлье. Хэрэв тэрийг татаад аваадах. Албан ёсоор, протоколоор чи татаад аваадах, Э.Мөнх-Очир оо. 
Э.Мөнх-Очир: - 5.2, 5.3 дээр гаргасан саналын томъёоллыг татаж авлаа. Харин хэлчихлээ л дээ. Та нар өөрсдөө уншаагүй болохоор нөгөө тоогоо мэдэхгүй маргаад байна л даа. Жаахан уншмаар байна, эхлээд. 5.2, 5.3 дээр оруулсан саналаа татаж авлаа. 
Х.Жекей: - За ингээд энийг татлаа. Дээр нь Э.Мөнх-Очир гишүүн 5.2, 5.3 дээр..

З.Энхболд: - Төслөөрөө үлдэнэ гэсэн үг. Одоо би дахиад санал гаргах гэж байна. Хуулийн төслийн 5.2, 5.3 хасах санал гаргаж байна. Тийм. 
Х.Жекей: - Та хоёрынх байна шүү дээ. Би одоо хураалгана. З.Энхболд гишүүн, Э.Мөнх-Очир гишүүн нарын санал. Төслөөс 5.2, 5.3-ыг хасах саналтай байна гэсэн саналыг оруулж байна. Энийг дэмжиж байгаа гишүүд. За тодруулчих. 
Э.Мөнх-Очир: - З.Энхболд гишүүн ээ, ингэж ойлголоо шүү. 5.2, 5.3-ыг татахаар Ц.Цолмон, Засгийн газар дээр татаж аваад. Тийм ээ. Эргүүлээд зүгээр нэмэлт болгож орж ирэх гэж байна шүү дээ. Зөв үү? 
Х.Жекей: - Засгийн газар татах асуудлыг шийдэхгүй шүү дээ. 

Ц.Цолмон: - Засгийн газар татах эсэх асуудлыг бид нар өнөөдөр одоо..

Э.Мөнх-Очир: - Сая З.Энхболд та хоёр тэгээд байгаа юм биш үү? 

З.Энхболд: - Засгийн газрын өргөн барьсан хуулийн концепци ингээд уначихаж байгаа байхгүй юу. Энэ хоёр явчихаар. 
Х.Жекей: - За ингээд хасъя гэдэг саналыг дэмжиж байгаа гишүүд саналаа өгнө үү. 

За 10-аас 4. Дэмжигдсэнгүй. 

З.Энхболд: - Яаж 4 байдаг юм. Яаж ирц чинь 4 байдаг юм бэ? 

Х.Жекей: - Д.Лүндээжанцан дарга, Д.Дэмбэрэл дарга хоёр байна шүү дээ..

З.Энхболд: - Б.Чойжилсүрэн байна. Ж.Энхбаяр мөн билүү? 7-хон хүн байна шүү дээ. 
Х.Жекей: - 7. Дээр нь Д.Лүндээжанцан дарга, Д.Дэмбэрэл дарга. 

З.Энхболд: - Тэр хоёрын саналыг яаж мэдэж байгаа юм? 
Х.Жекей: - Тэд нар чинь надад саналаа хэлчихсэн байхгүй юу. Саналаа хэлээд явсан. Эсрэг саналд тооцогдоно. 
Д.Одхүү: - Байнгын хороон дарга аа. Орж ирсэн хууль чинь өөрсдөө танай Байнгын хороо хэлэлцэнэ гэж оруулж ирээд. Хэлэлцэнэ гээд ороод ирчихсэн аймаар хуулийг чинь бид нар жаахан зөөллөх гэж бас нэг монголчуудыгаа арай жаахан хүнд суртлаас гаргах гэж Э.Мөнх-Очир бид хоёр санаачлагаар өөр Байнгын хорооны гишүүд танай ажлын хэсэгт орсон за юу. Тэгээд танай модон толгойтой гишүүд чинь бид хоёрыг харин эсрэгээр ойлгоод байгаа учраас бид нар энэ ажлын хэсгээс чинь гарлаа. Дахиж битгий элдэв янзын юм битгий яриарай. Яагаад гэвэл Монголынхоо бүх иргэдийн бууг хурааж авах, тэр битгий хэл төмөр хайрцагт хөдөөний айлд аваачиж төмөр хайрцаг аваачиж буу хийдэг гэж балай юмнууд байсныг чинь засах гэж орж ирсэн болохоос биш та нараар хараалгах гэж бид нар орж ирээгүй шүү. 
Х.Жекей: - Саналаа гаргаад хураагаад явсан шүү дээ. Саяны санал ойлгомжтой болсон биз дээ. Тийм ээ. Хураасан. 
С.Эрдэнэ: - Хураагаагүй ээ. Х.Жекей гишүүн боль л доо. 

Х.Жекей: - Дахиад хураачихъя тэгвэл. 

С.Эрдэнэ: - Ирц байхгүй байхад яаж хураах юм. 

З.Энхболд: - Ийм маргаантай юм гаргах ямар хэрэг байгаа юм. 

Х.Жекей: - Тэгвэл одоо дуудчих саяны улсуудаа. Дахиад дуудчих. Би дэг уншаад өгчихье. Дэгийн хуулийн 4.9-д зааснаас бусад шалтгаанаар гишүүн хуралдаанд оролцохгүй буюу орхиж гарсан бол түүнийг хуралдаанд оролцож эсрэг санал өгсөнд тооцож санал хураалт явуулна гэж байгаа юм. Орхиж биш ээ. Тасалж гараагүй. Орхиж биш шүү дээ. Оролцож эсрэг санал өгсөнд тооцно гэж байгаа юм. 
С.Эрдэнэ: - Орхиж гарна гэдэг чинь мэдэж гарахыг хэлдэг байхгүй юу. 

Х.Жекей: - Саяны хуралдаанд оролцсон гишүүдийг дуудаж үргэлжилнэ. 

З.Энхболд: - Ирцтэй болохоор санал хураалгая. Хурал үргэлжилж байгаа. Дараагийн асуудалдаа оръё. Дараагийн асуудал маргаангүй. Хэлэлцээд.
Х.Жекей: - Хурал үргэлжилж байна. Дахиж хураана. Ажлын хэсэгт баярлалаа. Дахиж хуралдана. Ажлын хэсэгт баярлалаа. 
Одоо саналаа хураачихъя. Х.Тэмүүжин эд нарын, Ж.Энхбаяр. Та нарын нэг асуудал байгаа. Тэр дээр чинь санал хураачихъя. Б.Чойжилсүрэн дуудаарай. 
Түрүүн бид нар нэгдүгээр асуудал дээр яг санал хураах болохоороо бид. Одоо Х.Тэмүүжин тэр хугацааны талаарх саналаа хэлчих. Тэгээд санал хураачихъя. 
Нэг. Эрүүгийн хуульд нэмэлт оруулах тухай хуулийн төсөл (Нийтийн албанд нийтийн болон хувийн сонирхлыг зохицуулах, сонирхлын зөрчлөөс урьдчилан сэргийлэх тухай хуулийн төслийг дагалдан өргөн мэдүүлэгдсэн төсөл) 
(эцсийн хэлэлцүүлэг) (үргэлжлэл)


Х.Тэмүүжин: - Хугацаан дээр бол ийм санал байгаа юм. Сонирхлын зөрчлийн хууль бол сонирхлын мэдүүлэг гээд шинэ асуултууд тавигдаж байгаа учраас төрийн албан хаагчдыг одоо 2 сарын 15-нд амжихгүй. Тийм учраас төрийн албан хаагчдад ойлголт өгөх ёстой. Тодорхой хэмжээний мэдээллүүдийг нь бас өгөх ёстой. Сонирхлын зөрчлийн мэдүүлгийн маягтын бас гаргах ёстой. Сонирхлын болон хөрөнгө орлогын мэдүүлэгтэй холбоотой журам бас шинэчлэгдэх ёстой. Тийм учраас энэ асуудлууд тодорхой цаг хугацаа шаардаж байгаа учраас 2012 оны 7 сарын 15-н гэдэг хугацаа сонирхлын зөрчлийн хууль дээрээ тавъя гэж байгаа юм. 

Нэгэнт нөгөө энэ хууль хойшлогдоод ингээд явчихсан учраас. Гэхдээ энэ Авлигын эсрэг хуульд нэмэлт, өөрчлөлт оруулах болон Эрүүгийн хуульд нэмэлт оруулах энэ зохицуулалт бол төрийн албан хаагчид тодорхой мэдээлэл өгөх энэ тэр нь бол тэртээ тэргүй явчихсан. Хөрөнгө орлогын мэдүүлэг бол өөрчлөгдөхгүй. Журам бас өөрчлөгдөхгүй учраас энэ хуулиудыг гарсан даруйд нь гэдэг санал байгаа юм. Гарсан даруйд нь. 

Х.Жекей: - Э.Мөнх-Очир гишүүн. 


Ц.Мөнх-Оргил: - Би бол юун дээр, энэ хугацаанаас гадна Эрүүгийн хуульд оруулж байгаа өөрчлөлтөөр нь санал хэлье гэж байсан юм. Тэгэхдээ тэр саналаа больчихлоо. Тэгээд ажлын хэсгийн оруулж ирсэн саналыг нь буюу тэр дагалдаж гарч байгаа хуулиуд нь үндсэн хуультайгаа, гол хуультайгаа хамт хэрэгжье гэсэн тэр хугацааг нь би дэмжиж байгаа юм. Өөрөөр хэлбэл бүгдийг нь тэр хуультай нь, зөрчлийн хуультайгаа хамт оруулж ирээчээ, хамт хугацааг нь оруулаачээ гэсэн тийм саналтай байна. 

Х.Жекей: - Тэгээд Х.Тэмүүжин гишүүний саналыг та дэмжихгүй байна гэсэн үг үү? Тийм ээ. 


Ц.Мөнх-Оргил: - Дэмжихгүй байна гэсэн үг. 


Х.Жекей: - За ирцийг хардаа. Хэд байна.  8 байна. 

Ж.Энхбаяр: - Х.Жекей дарга аа, энд байна шүү дээ нэг их маргаад байх юм байхгүй шүү дээ. Бүх асуудал хэлэлцүүлгийн үед яваад эцсийн юмандаа орчихсон. Хугацааны асуудал ингээд байна л даа. Одоо гарсан даруйдаа хэрэгжих үү, эсвэл одоо миний санал бол би Х.Тэмүүжин гишүүнтэй яриад байгаа юм бол гарсан даруйдаа хэрэгжинэ гээд одоо ингээд батлагдсанаас хойш гээд асуудал үүсээд л, ингээд янз янзын улс төр болох гээд байгаа юм шиг. Хэрэггүй. Нэгэнт одоо дараагийн, энийг бол 7 сарын 15-наас хойш хугацааг нь нэгмөсөн хойш тавиад. Энэ бүрэн эрхийн дараагаар. Ингээд явчихъя. Тэгэх үү. 

Х.Жекей: - Гишүүдээс хоёр санал гарч ирж байгаа учраас. Юу яая л даа. Ажлын хэсэг байна шүү дээ. Байж бай. Х.Тэмүүжин гишүүн, ажлын хэсэг албан ёсны саналыг бичгээр хураалгахаар өгчих. 

Ж.Энхбаяр: - 7 сарын 15-наас хойш гээд тавьчихъя. 


Х.Жекей: - Ажлын хэсгийн санал, төслөөр чинь хураах уу? Х.Тэмүүжин. Төсөл чинь одоо байгаа юм байна. Тийм ээ. Тэрүүгээр хураалаа. 

Х.Тэмүүжин: - Эхлээд хуулиа баталчихъя. 


З.Энхболд: - Эхлээд хуулийнхаа төслийг баталчихъя. Дараагаар нь хугацаагаар нь санал хураая. 

Х.Жекей: - Ирцээ бүрдүүлье. Эсвэл та нар одоо тэгээд маргаангүй гэх юм бол би хураалаа.


Х.Тэмүүжин: - Ажлын хэсгийн саналаар саналаа хураая. 


Х.Жекей: - Ажлын хэсгийн саналаар. Төслөөрөө гэсэн үг шүү дээ. Тийм ээ. За би уншчихъя. 

Эрүүгийн хуульд нэмэлт оруулах тухай. 1 дүгээр зүйл. Эрүүгийн хуульд дор дурдсан агуулгатай дараах зүйл нэмсүгэй. 
2071.1 дүгээр зүйл. Хууль бусаар хөрөнгөжих;
2071.1. Нийтийн албан тушаалтан хууль ёсны орлогоосоо гадна их хэмжээгээр эд хөрөнгө, орлого олсон нь тогтоогдсон бол тодорхой албан тушаал эрхлэх, үйл ажиллагаа явуулах эрхийг 3-аас дээш, 5 жил хүртэлх хугацаагаар хасч, хөдөлмөрийн хөлсний доод хэмжээг 51-ээс 250 дахин нэмэгдүүлсэнтэй тэнцэх хэмжээний төгрөгөөр торгох, эсхүл 3 жил хүртэлх хугацаагаар хорих ял шийтгэнэ. 

2071.2. Нийтийн албан тушаалтан хууль ёсны орлогоосоо гадна онц их хэмжээгээр эд хөрөнгө, орлого олсон нь тогтоогдсон бол тодорхой албан тушаал эрхлэх, үйл ажиллагаагаа явуулах эрхийг 5-аас дээш, 10 жил хүртэлх хугацаагаар хасч, хөдөлмөрийн хөлсний доод хэмжээг 251-ээс 500 дахин нэмэгдүүлсэнтэй тэнцэх хэмжээний төгрөгөөр торгох, эсхүл 3-аас дээш 8 жил хүртэлх хугацаагаах хорих ял шийтгэнэ. 

Тайлбар, энэ хуулийн 2071.1 дүгээр зүйлд заасан эд хөрөнгө, орлогыг гэмт хэрэг үйлдэж олсон эд зүйл гэж үзнэ. 

2 дугаар зүйл. Энэ хуулийг Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хуульд хүчин төгөлдөр болсон өдрөөс эхлэн дагаж мөрдөнө гэсэн тийм санал байна. Энийг дэмжиж байгаа гишүүд саналаа өгнө үү. 
10-аас 8. 

З.Энхболд: - Би нэг санал гаргая. Нэг нэмэлт санал гаргая. 
Х.Жекей: - З.Энхболд гишүүн нэмэлт нэг санал гаргая гэж байна. Эцсийн хэлэлцүүлэг биз дээ энэ чинь. Тийм ээ. Эцсийн хэлэлцүүлгээр чинь яадаг билээ. За Эрүүгийн хуулийн 2071.1 гэж байгаа юм уу? Тийм ээ. 2071.1, 2071.2 заалтыг батлагдсан өдрөөс нь мөрдөх. 
З.Энхболд: - Хугацаан дээр л санал гаргаж байгаа юм. 
Х.Жекей: - За Х.Тэмүүжин ярьчих. 

Х.Тэмүүжин: - Уг нь бол Авлигын эсрэг хууль бол Эрүүгийн хуулийн нэмэлт бол төрийн албан хаагчдад нэмэлт ойлголт өгөх энэ тэрийг бол энэ чинь 2 сарын 15-нд хангалттай хугацаа байгаа байхгүй юу. Тэгээд хөрөнгө орлогын мэдүүлэгтэй холбоотой шинэ юм юу ч байхгүй. Тийм учраас энэ хоёр хууль нь бол хэрэгжсэнээс шууд үйлчилж болж байгаа юм. Яагаад гэвэл Авлигын эсрэг хуулиар чинь тодорхой авлигын зөрчлүүдийг зааж өгч байгаа. Эрүүгийн хуулиар үндэслэлгүй хөрөнгөжих гэдгийг зааж өгч байгаа. Тэгэхээр бид энэ хоёр хуулийг хойш нь татаж байна гэдэг бол яг өнөөдрийн Улсын Их Хурлын үед жаахан зохимжгүй л харагдах юм. Сонирхлын зөрчлийн хууль бол үнэхээр ойлгомжтой. Тэрийг үйлчлүүлэхийн тулд шинэ хууль учраас ойлголт өгөх хэрэгтэй, сургалт явуулах хэрэгтэй, сурталчилгаа явуулах хэрэгтэй. Тийм учраас сонирхлын зөрчлийн хуулийг бол 7 сарын 15-н гэж хойшлуулж болж байгаа юм. Энэ хоёр хуулийг хойшлуулах нь ямар нэгэн үндэслэлгүй болчихоод байгаа байхгүй юу. Юунаас. Тэр дундаа Эрүүгийн хуулийг хойшлуулах нь яг юунаас болж хойшлуулж байгаа юм бэ гэдэг үндэслэл нь бүрхэг болчихоод байгаа юм. 
Ж.Энхбаяр: - Юунаас болж байна гэдэг чинь энэ хууль маань Эрүүгийн хуулийн 270-ын өөрчлөлт нь нөгөө нийтийн албанд хувийн ашиг сонирхлыг зохицуулах хуультай уялдаж өөрчлөгдөж байгаа болохоор тэр хууль нь батлагдсан тэр хуулийн үйлчлэлийн хугацаатай зэрэгцэж явагдах ёстой гэдэг логик байгаа юм.

З.Энхболд: - Уялдаж байгаа биш, энэ чинь зүгээр л тусдаа өөрчлөлт байхгүй юу. 

Ж.Энхбаяр: - Тэр хуультай холбоотойгоор наад Эрүүгийн хуулийн 270-д өөрчлөлт орж байгаа юм. 

З.Энхболд: - Тийм хууль байсан ч байгаагүй ч энэ Эрүүгийн хууль тусдаа үйлчлээд явна шүү дээ. 

Ж.Энхбаяр: - З.Энхболд гишүүн ээ, энийг хурцатгаад хэрэггүй. Гол зорилго нь бид хуулиа батлахдаа байгаа байхгүй юу. Тэгээд 7 сарын 15-нээс тэр мэргэжлийн хуулийн хугацаа нь хийгээд явах нь зөв шүү дээ. 
З.Энхбодлд: - Хуулиа нэгэнт баталсан учраас мөрдөх хугацаан дээр санал гаргаж байна. 

Х.Жекей: - Санал хураая. Эрүүгийн хуулийн 20711, 2071.2 заалтыг батлагдсан өдрөөс нь дагаж мөрдье гэсэн саналыг дэмжиж байгаа гишүүд саналаа өгнө үү. 
10-аас 4. Дэмжигдэхгүй байна. 

З.Энхболд: - Цөөнх боллоо. 

Х.Жекей: - Цөөнх болно оо. Эцсийн хэлэлцүүлэгт байхгүй юм байна л даа. Баярлалаа. За ингээд хурал дууслаа. Хурал хаасныг мэдэгдье. Ажлын хэсэг, гишүүдэд баярлалаа. 
Хуралдаан 12 цаг 15 минутад өндөрлөв. 

Соронзон хальснаас буулгасан: 

